
ПРЕЗИДЕНТ ҚАРЖЫ

ОБЛЫС ӘКІМДІГІНДЕ

ӨҢІР ӨНІМІ ҚҰРМЕТ

3 4 6 6Аман болсын,
жақсы адам

Sb Ержан ҚОЖАСОВ,
«Сыр бойы» 

“Қайсар” жастарға 
сенім артады

“Қарлаңдағы” 
құрылыс

Өңірде өрік 
гүлдеді

БАСПАСӨЗ – 2022

Құрметті 
оқырман

2022 жылдың екінші 
жартыжылдығына
«Сыр медиа» ЖШС 

қарасты 
газеттерге жазылу 
аяқталуға жақын.
Қапы қалмаңыз!

 «Сыр бойы» газетіне 
жазылу бағасы: 
жекелер үшін: 

6 айға – 3500 теңге.
Мекемелер үшін:

6 айға – 4500 теңге.

Соңғы деректерге жүгінейік. 
Қазақстан Республикасы Ұлт
тық банкі Қызылорда филиа
лының статистикалық бюл ле тені 
бойынша 2022 жылдың қаң
тар айында банктер қазақ стан
дықтарға 624 млрд теңге несие 
беріпті. Оның жоғары үлесі 
НұрСұлтан қаласында – 81 
млрд теңге. Одан кейінгі орын
дарда Алматы және Шым кент 
қалалары орналасқан. Қызыл
ордалықтардың үлесі – 12,4 млрд 
теңге. Осының өзі аймақтың 
әлеу меттікэкономикалық жағ
дайынан біршама хабар береді. 
Бірақ біздің бүгінгі айтпағымыз 
бұдан да күрделі. 

Қазір қазақстандықтар несие 
кешірімі туралы жиі айтатын 
болды. Кейде біздің әлемдік өр
кениет қабылдаған нарық эконо
микасы заңдылығымен емес, әл
дебір басқа дүниеде өмір сүріп 
жатқан сияқты көңілкүйде 
бола тынымыз неліктен? Көшеге 
дабыл қағып шықсақ, несие 
ке шірімі туралы талап ететін 
бол дық. Тіпті бұл үйреншікті 
құбылысқа айналды. 

Осыдан екі жыл бұрын 
Президент Қазақстандағы тұр
мысы төмен отбасылардың проб
ле малық несиесін кешірді. Ке
шіріп қоймай, оның бір реттік 
шара екенін баса айтты. Бірақ 

өмір ағымында өзгеріс жоқ, несие 
тиегі толассыз ағылып жатыр. 

Цифрларды сөйлетіп көрейік. 
2021 жылдың соңындағы статис
тика мәліметінше Қазақстандағы 
экономика салалары бойынша 
несие қарызының қалдығы шама
мен 344 трлн теңгені құраған еді. 
Несие қалдығының 86,4 проценті 
немесе 297 трлн теңгесі – біз ай
тып жүрген тұтыну мақсатындағы 
несие. Әлгі процентті жіліктей 
бер сеңіз түсіндіре алмайтын, 
таусыл майтын түйткілдерге тап 
боласыз. 

Бірақ айналып өте алмайтын 
бір шындық бар. Сол несие қал
дығының 2,2 проценті ғана 
өнеркәсіп, 0,8 проценті ауыл
шаруашылық, 2,3 проценті 
құры лыс саласын қамтыған. 
Сауданың үлесі – 6,9 процент. 
Статистика мәліметтерінде әлгі 
86 процент несие қалдығы жеке 
кәсіпкерлік, өнеркәсіп емес сала 
деп тайға таңба басқандай анық 
етіп көрсетіліпті. 

Сырдариялық жас кәсіпкер 
Шынар әкесі Өмірхан Бержановпен 
бірге құрылыс заттарын шығарып 
жүр. Екі жыл бұрын мемлекет 
қолдауымен несие алған ол Қалжан 
ахун ауылында құм блогтары мен 
жерге төсейтін өрнектас (брусчатка) 
шығаратын шағын өндіріс орнын 
іске қосқан. Бүгінде шыққан өнімді 
Сырдария, Жалағаш ауданының 
ауылдарынан тұтынушылар сатып 
алуда. 

– 2020 жылы қазан айында «Нәти
желі жұмыспен қамту және жаппай 
кәсіпкерлікті дамытудың «Еңбек»  
бағдарламасы  арқылы  несие алдық. 
Барлығы алты мил лион теңге. 
Мақсатымыз – бүгінгі құрылысқа 
керекті құм блогын өндіру. Ниетіміз 
орын да лып, жұмысымыз алға 
басты. Қазір тәулігіне 500 дана 
блог шығарудамыз, – дейді Шынар 
Мұхтарова.

Айтпақшы, мемлекеттік қол
дау мен алған қаржыға кәсіпкер 
арнайы жүк көтергіш техника мен 
құрылысқа қажетті өзге жабдықтар 
сатып алған. Шынар ауыл маңынан 

жер рәсімдеп, цехтың орнын 
үлкейтпекші. Ол кезде үй не ғимарат 
салуға аса қажетті өнім түрлері де 
көбеймек. 

Бүгінде екі адамды тұрақты 
жұмыспен қамтыған ол «қарманған 
құр қалмайды» қағидасын мықтап 
ұстанған. 

Сырдария ауданы

ҚАРЫЗҒА ӨМІР СҮРУ 
қанымызға сіңіп кетті ме?

Sb Жолдасбек АҚСАҚАЛОВ,
«Сыр бойы»

Украинада қалыптасқан геосаяси жағдайға байланысты 
ҚР Ұлттық банкі шұғыл шешімдер қабылдады. Несиенің 
базалық мөлшерлемесі ұлғайды. Бұл несиенің қымбаттағанын 
білдіреді. Теңге депозитін сақтау ынталандырылды. Жағдай 
едәуір өзгереді. Бірақ санамыз өзгерді ме?

Шаруасы мығым 
шағын өндіріс

«Екі қолға бір күрек» деген адамға жұмыс көп. Есебін таппай 
жатсаңыз, ебін таба аласыз. Ебін табуды «ауырдың үсті, жеңілдің 
асты» демей, етек-жеңімді жиып табыс табу деп түсінген абзал. 
Бұл жерде кәсіп қылам деушіге қолдау болар мемлекеттік 
бағдарламалар жайлы айтып отырмыз. Соған сай қолғабыс болар 
мекеме де, ақыл берер кеңесші де бар.

Қызылорда облыстық мәсли
ха тының кезекті 13сессиясы 2022 
жыл ғы 15 сәуірде, сағат 11:00де Об
лыс тық мекемелер үйінің  (Бейбарыс 
Сұлтан к., 1) мәжіліс залында ашы
лады.

Сессияның күн тәртібіне мына 
мәселелер ұсынылады:

1. Облыста халықтың әлеуметтік 
жағынан осал топтарын қорғаудың 
жайы және оны жақсарту шаралары 
туралы.

2. «20222024 жылдарға арнал

ған облыстық бюджет туралы» 
Қызылорда облыстық мәслихатының 
2021 жылғы 13 желтоқсандағы №72 
шешіміне өзгерістер мен толық
тырулар енгізу туралы.

3. Қосымша мәселелер.
Облыстық мәслихаттың тұрақты 

комис сияларының отырыстары 2022 
жылғы 14 сәуірде сағат 09:00де, 
тұрақты комиссиялардың бірлескен 
отырысы сағат 16:00де өткізіледі.

Облыстық мәслихат

ХАБАРЛАНДЫРУ

Рамазан 
айының 
басталуымен 
құттықтады

Мемлекет басшысы 
Қасым-Жомарт Тоқаев 
Қазақстан мұсылмандары діни 
басқармасының төрағасы, 
Бас мүфти Наурызбай қажы 
Тағанұлын қабылдады.

Кездесуде Президент Қазақстан 
мұсылмандарын қасиетті Рамазан 
айының басталуымен құттықтады.

ҚасымЖомарт Тоқаевқа Қазақстан 
мұсылмандары діни басқармасының 
атқарып жатқан жұмыстары мен алдағы 
жоспары туралы баяндалды. Наурызбай 
қажы Тағанұлының айтуынша, мүфтият 
осы жылды «Ислам – ынтымақ пен 
бірлік діні» деп жариялаған. Осыған 
байланысты елімізде жыл бойына  
аталған тақырыпта форумдар өткізіледі. 
Сонымен қатар дін мен дәстүрді сабақ
тастыра отырып, жас қызкеліншектерді 
имандылыққа баулитын «Әжелер 
мектебінің» ашылғаны жайлы айтылды.

Мемлекет басшысына Қазақстан 
мұсылмандары діни басқармасының 
Ораза айында ұйымдастыратын шара 
лары туралы мәлімет берілді. Наурыз
бай қажы алдағы уақытта Түркітілдес 
елдердің Бас мүфтилерінің Алқасы 
құрылатынын жеткізді.

Оркестр 
жетекшісін 
қабылдады

Президент «Отырар сазы» 
оркестрінің жетекшісі Динара 
Тілендиеваны қабылдады.

Кездесу барысында қазақ мәдениетін 
дамыту мәселелері талқыланды.

Динара Тілендиева Қазақстан 
Президентіне «Отырар сазы» мемле
кеттік академиялық фольклорлықэтно
графиялық оркестрінің қызметі мен 
алдағы жоспары туралы мәлімет берді.

Атап айтқанда, ол бірқатар перс
пективті жобаны жүзеге асыру жайында, 
оның ішінде италиялық тенор Андреа 
Бочеллидің репертуарындағы және 
басқа да қазақтың халық аспаптарында 
ойнайтын белгілі музыканттардың 
танымал шығармаларын орындау жө
нінде баяндады.

2025 жылы аса көрнекті композитор 
Нұрғиса Тілендиевтің туғанына 100 жыл 
толады. Кездесуде осы мерейтойға ар
найы назар аударылды. ҚасымЖомарт 
Тоқаев аталған маңызды оқиғаны кең 
көлемде атап өту қажет екенін айтты.

Сала 
ардагеріне 
құрмет 
көрсетілді

Облыс әкімі Гүлшара 
Әбдіқалықова «Қызылорда электр 
тарату тораптары компаниясы» 
АҚ басқарма төрағасы Мұхитжан 
Кәрімбаевпен кездесті. Басқосуда 
аймақ басшысы энергетика 
саласына елеулі үлес қосқан 
маманды құрметті зейнет жасына 
келуімен құттықтап, Сыр халқы 
атынан ілтипатын білдірді. 

Өңір басшысы сала ардагерінің 
энергетика саласына қосқан үлесін ерекше 
бағалап, оның басқаруымен атқарылған 
жұмыстарға тоқталды. 

Қадірлі сырбойылықтар!

Барша мұсылман қауымы асыға күтетін он 
екі айдың сұлтаны, берекелі де кешірімі мол 
қасиетті Рамазан айының басталуымен шын 
жүректен құттықтаймын, ниеттеріңіз қабыл 
болсын!

Бұл ай – рухымызды көтеріп, тазалық пен 
имандылыққа шақыратын кезең.

Алла тағала әрбір шаңырақтың құт
берекесі мен ырзықнесібесін молынан 
берсін!

Тұтқан оразаларыңызды, еткен ғибадат
тарыңызды, тілеген тілектеріңізді қабыл 
етсін!

Тәуелсіз еліміздің тұғыры биік, іргесі 
берік болсын!

Құрметпен облыс әкімі 
Гүлшара ӘБДІҚАЛЫҚОВА

ОБЛЫС ӘКІМІНІҢ 
ҚҰТТЫҚТАУЫ

Облыс әкімі Гүлшара 
Әбдіқалықованың төрағалығымен 
дағдарысқа қарсы шаралар жөніндегі 
жедел штаб отырысы өтті. Күн 
тәртібінде аймақтың қоғамдық-саяси 
ахуалы мен инфляция деңгейі, азық-
түлік қорын қамтамасыз ету мәселелері 
талқыланды. 

Жедел 
штаб 
отырысы

Штаб отырысында аймақ басшысы қаңтар 
оқиға сы, Ресей мен Украина мемлекеттері 
арасындағы саяси шиеленістерден туындаған 
экономикалық кедергілер ұлттық валютаны 
әлсіреткенін айтты. Сала лардағы туындаған 
мәселелерді шешу жолын қарастырудың 
маңызына тоқталды. 

Аймақ

ОБЛЫС ӘКІМДІГІНДЕ

1-бет

ПІКІР-ПАЙЫМ

ЖАУАПКЕРШІЛІК 
ЖҮГІ 
ЕСЕЛЕНЕ ТҮСТІ
Саяси жаңғыруға бағытталған бұл 

Жолдауды елдің асыға күткені жасырын 
емес. Президент  Тәуелсіздігімізге қауіп 
төндірген қаңтар оқиғасының жай-
жапсарына терең тоқталып, оны ұйым-
дастырушылар мен кінәлілердің қатаң 
жазаланатынын айтты. Қасым-Жомарт 
Кемелұлының қиын кезде батыл шешімдер 
қабылдағанын, нәтижесінде ел тыныштығы 
тұрақтанғанын баршамыз жақсы білеміз. 

Президенттің бастамасымен бұған 
дейін де қоғамды демократияландырудың 
4 топтамасы жүзеге асырылып, еліміздің 
әлеуметтік-экономикалық дамуын нақтылап 
берген болатын. Екі жарым жылдың ішінде 
оннан астам жаңа заң қабылданды. 

Жолдауда Қазақстанның саяси жүйесін 
кешенді жаңғыртудың бағдарламасы 
ұсынылып, бұқараның сұранысы мен 
қажеттілігін қамтамасыз ететін құжат 
қабылданды. Елдің ерекше назарын 
аударған Жолдау суперпрезиденттік 
басқару формасынан Президенттік және 
қуатты парламенттік басқаруға көшу 
қажеттілігін хабарлаумен өрбіді. Президент 
толыққанды зерттеліп, зерделеніп ұсынған 
бұл жүйені басқарудың тиімді балансын 
қамтамасыз ететінін жеткізді. Осылайша, 
күшті Президент, ықпалды Парламент, есеп 
беретін Үкімет қалыптастырылмақ. 

Заманның өзгеруі мен қоғамның 
ауысуы талап ететін тұста Президенттің 
бірқатар өкілеттігін шектеуге мүмкіндік 
беріліп отыр. Қасым-Жомарт Кемелұлы 
«AMANAT» партиясының төрағалығы мен 
мүшелігінен кететінін ортаға салып, оны 
заңмен белгілеу қажеттігін жеткізді. Бұл 
шешім өз кезегінде барлық партиялардың 
өзара бәсекелесуіне септігін тигізетіні рас. 
Сонымен қатар, Есеп комитетінің, Орталық 
сайлау комиссиясының, Конституциялық 
кеңестің төрағалары мен мүшелері саяси 
партиялардың мүшелігінен шеттетілетінін 
де жариялады. Бұған қоса, әкімдер 
мен олардың орынбасарларын саяси 
партиялардың филиалдарын басқарудан 
босату заңнамамен бекітілетінін атап өтті. 
Бұл қоғам тарапынан көптен бері көтеріліп 
келе жатқан мәселе екенін де айта кету 
керек.

Сөзден іске көшуді көздеген Жолдау 
Президенттің жақын туыстарының 
саяси мемлекеттік қызметтерде және 
квазимемлекеттік секторларда басшылық 
орын дарда болуын шектейтінін көрсетті. 
Бұл бастама Конс ти туциямызға енгізілетін 
30-ға жуық өзгерістің бірі болмақ. 

Өкілді билік тармағын қайта құруда 
Президент өкілеттігін кезең-кезеңмен қыс-
қарту арқылы Парламенттің рөлін арттыру 
көзделеді. Депутаттардың жауап кершілік 
жүгін еселейтін бұл бастама қоғамның 
қолдауына ие болады деп ойлаймын.

Бұған дейін Президент Сенаттың 15 
депутатын тағайындауға құқылы болса, 
бұл сан 10-ға қысқартылмақ. Оның 5-уі 
Ассамблеядан ұсынылатын болады. 
Осылайша, Ассамблеяның Мәжілістегі 
өкілдері жойылады. Бұл қажет те тиімді 
бастама болмақ.

Президент Есеп комитетінің орнына 
Жоғары аудиторлық палата құруды, оның 
төрағасы Мәжіліске жылына екі рет есеп 
беруін ұсынды. Сондай-ақ, жергілікті 
мәслихаттардың дербестігін қамтамасыз 
ету бағытында мәслихат төрағасы 
лауазымын енгізу қажеттігін алға тартты. 
Мәслихаттардың ықпалын күшейтуді 
ұсынған Мемлекет басшысы облыстар мен 
республикалық маңызы бар қалалардың 
әкімдерін тағайындау тәсіліне өзгерістер 
керектігін де атап өтті. Алдағы уақытта 
облыс әкімі лауазымына кемінде екі 
кандидатура ұсынылатын болады. 

Мемлекет басшысы өз Жолдауының сай-
лау жүйесін жетілдіру, партиялық жүйені 
дамыту, құқық қорғау институттарын 
күшейту, бұқаралық ақпарат құралдарының 
бәсекеге қабілетін арттыру және азаматтық 
қоғам институттарының рөлін нығайту 
тармақтарында Жаңа Қазақстанды қалып-
тастырудың тың тетіктерін айқындады. 
Сондай-ақ, дағдарысқа қарсы кезек күт-
тірмейтін нақты шараларды да назардан тыс 
қалдырған жоқ.

Қасым-Жомарт Тоқаев елдің еңсесін 
көтерумен қатар рухына да дем берді. 
Еліміздің әкімшілік-аумақтық құрылымын 
жетілдіру деп аталатын тарауда көптің 
көкейіндегі сауалдар мен өтініштер шешімін 
тапты. Орталығы Семей қаласы болатын 
Абай облы сының құрылуы Тәуелсіздік 
жылдарындағы шығыс қазақстандықтардың 
аңсаған арманына айналған еді. 

Сонымен қатар, экономикалық және 
рухани шешім ретінде орталығы Жезқазған 
қаласы болатын Ұлытау облысын құруды 
жариялаған Президент сан мыңдаған 
халықтың ойын дөп басты. 

Бұған қоса, Алматы облысын екіге 
бөлу жолымен Алматы және Жетісу 
облыстарының тұсауы кесілетінін жеткізді. 
Бұл шешімдер қоғамның талабы мен 
өтінішінен туған. 

Президенттің «Халық үніне құлақ 
асатын мемлекет» тұжырымдамасы осы-
лайша жүзеге асырылып, жалпыұлттық 
бір ліктің арқасында жаңарған Қазақстан 
құрылатынын терең түсінуіміз қажет. 

Гүлнар ЕСҚАЛИЕВА,
облыстық мәслихаттағы «AMANAT» 

партиясы депутаттық
фракциясының мүшесі, 

білім мен ғылымды дамыту жөніндегі 
қоғамдық кеңес төрағасы

– Мемлекет бас -
шысы орын ал-
ған негативті фак-
тор ларға же дел 
әре кет ету мақ са-
тында Дағдарысқа 
қарсы штаб құру 
тапсырмасын берген 
болатын. Біз штаб 
о т ы р ы с т а р ы н д а 
э к о  н о  м и к а н ы ң 
барлық салаларында 
сыртқы негативті 
факторлардың сал-
дарынан орын алған 
п р о б л е м а л а р д ы 

талқылап, шешу жол дарын қарастырамыз. Әсіресе, 
азық-түлік тауар  ларының, дәрілік препараттардың 
тап шы лығын болдырмау және олардың бағасын 
тұрақтандыру. Жергілікті деңгейде шешілу мүм кіндігі 
жоқ мәселелерді орталық атқарушы орган дар қарауына 
ұсынамыз, – деді облыс басшысы.

Жиында облыстық ішкі саясат басқар масының 
басшысы аймақтың қоғамдық-саяси ахуалы туралы, 
экономика және бюджетті жоспарлау басқармасының 
басшысы  инфляция деңгейі мен жедел әрекет етуді 
талап ететін көктемгі егіс жұмыстарын үйлестіру 
мәселелері бойынша нақты ахуалды баяндады. 

Облыстық ауыл шаруашылығы басқар масының 
басшысы Талғат Дүйсебаев бірқатар өнім бағасы 
өскенін айтып, қант, ұн қорына қатысты тапшылықты 
болдырмаудың жолдарын айтты. 

Қантқа байланысты туған жасанды дүрбелеңнің 
әсерінен сұраныс ұлғайып, алыпсатарлыққа ұласты. 
Қазіргі уақытта көтерме-бөлшек сауда орындары 
қантты  350-380 теңге аралығында сатуда. Қантқа 
сұраныс бәсеңдеді. Бүгінгі күні тұрақтандыру қорында 
68 тонна қант бар. Ал, ұн бағасын ұстап тұру үшін 
тұрақтандыру қорында 344,2 тонна ұн, 35 тонна 
макарон өнімдері бар. Сонымен бірге Жетісай ауданы 
диқандарынан форварттық сатып алу арқылы 100 тонна 
ерте пісетін қырыққабат алу жөнінде келісім-шартқа 
қол қойылып, қаржысы аударылды.

Мұнан бөлек ҚР Ұлттық банкі Қызылорда 
филиалының директоры Әсет Мұстафин екінші 
деңгейлі банктердің несие беру мәселесінде аймақта 
қалыптасқан жағдайға тоқталды. 

Штаб отырысын қорытындылаған облыс әкімі 
бірқатар нақты тапсырмалар берді. Айта кетейік, бұдан 
былай жедел штаб отырысы екі аптада бір рет өткізіледі.

Кеңесте облыста 2026 жылға дейін жүзеге 
асырылатын өңдеу өнеркәсібі саласындағы  
«Метан – альтернативті жанармай түрі» 
жобасы мен Қызылорда қаласындағы 
«Keremet Arena» спорт кешенінің құрылысы 
таныстырылды.

– Президент тапсырмасына сәйкес, 2021 
жылғы 27 желтоқсанда «Өнеркәсіптік саясат 
туралы» Заң қабылданды. Осы орайда, 
өңірге жаңа инвестиция толқынын тарту 
және жаңа жұмыс орындарын ашу, импортқа 
тәуелділіктен арылу үшін өңдеу өнеркәсібі 
саласындағы ірі 21 инвестициялық жоба 
пулы қалыптасты, – деді облыс әкімі.

Жиында облыстық индустриялық-
инновациялық даму басқармасының бас-
шысы Ринат Сұлтангереев биыл құрылыс 
саласы және агроөнеркәсіптік кешен 
бағытында жалпы 5 инвестициялық жоба 
іске асатынын жеткізді. Олар – құрғақ 
құрылыс қоспалар өндірісі, жалпы 
қуаттылығы 5 мың тоннаны құрайтын 2 
құс фабрикасы, балық өңдеу цехы және ет 
комбинаты. Бес жобаның құны шамамен 11 
млрд теңгені құрап, іске қосылғанда 400-ге 
жуық жұмыс орны ашылмақ. 

Жиында қаралған екінші жоба туралы 
«Управление механизированной добычи» 
ЖШС директоры Бақыт Жаныбеков 
баяндады. Кәсіпкер автомобильге қолда-
натын пропан, бензин, дизель отынына 
балама тауар ретінде CNG – сығылған табиғи 
газды дайындау туралы ұсыныс көтерді. 
Айтуынша, табиғи газ тұтынушыларға баға 
жағынан да тиімді болмақ. 

Бұл бастаманы іске асыру үшін қажетті 
магистральдық газ құбырлары желілері 
жеткілікті дәрежеде қалыптасқан. Оның 
үстіне қалаішілік газ құбырлары да, 
қалааралық газ құбырлары да қолжетімді 
және инфрақұрылым аясы кең.

Б.Жаныбеков метан экологиялық 
таза, үнемді, ЖЖМ арасында ең қауіпсіз 
және жеңіл ұшып кететін газ екенін атап 
өтіп, осы шұғыл шаралар кешенін іске 

асыруды Қызылордадан бастау және одан 
әрі нәтижелерін басқа қалаларға таратуды 
ұсынды.

Аймақ басшысы мұның өзектілігін 
ескере отырып, инвестициялық жобаларды 
жүзеге асыру өте маңызды екенін атап өтті. 

– Жобаны шикізатпен қамтамасыз ету 
және қаржыландыру мәселесін пысықтау 
керек. Осыған байланысты, облыстық 
индустриялық-инновациялық даму бас-
қармасына мұнай компанияларымен жобаны 
іске асыруды талқылау жөнінде кеңес 
ұйымдастыруды тапсырамын. Сонымен 
қатар, жобаға қажетті шикізат көлемі мен 
қаржыландыру мәселелері шешімін тапқан 
жағдайда, бастамашыларға мемлекет 
тарапынан берілетін қолдау шараларын 
ұсыну қажет, – деді облыс басшысы.

Мұнан кейін «Тех Сервис» ЖШС 
директоры Марат Жаппарбергенов 
Қызылорда қаласында «Keremet Are-
na» спорт кешенінің құрылысы жобасын 
таныстырды. Құны 1 млрд теңге құрайтын 
кешенде бір күнде 150 адам спортпен 
шұғылдана алады. Сонымен қатар 25 адам 
жұмыспен қамтылады деп күтілуде. Жоба 
бастамашысы мемлекеттік бағдарлама 
аясында жеңілдетілген несие алуды 
жоспарлауда.

Сонымен қатар, жобаны қаржыландыру 
мәселесін шешуге «Бизнестің жол картасы 
– 2025» мемлекеттік бағдарламасы қолайлы 
екенін атап өтті. Облыстық кәсіпкерлік және 
туризм басқармасының басшысы Фердоуси 
Қожабергеновке жобаның қаржыландыру 
мәселесін екінші деңгейлі банктермен 
пысық тап, сүйемелдеу жұмыстарын жүр-
гізуі тапсырылды.

Кеңесте қаралған мәселелерді сара-
лаған облыс әкімі биыл әлеуметтік 
инфрақұрылымды, яғни мектеп, аурухана, 
мәдениет және спорт нысандарын жақсарту 
жұмыстарын кешенді түрде жалғастыруда 
бұл жобаның өскелең ұрпақ үшін маңызы 
зор екенін айтты.

ТАРТЫМДЫ ИНВЕСТИЦИЯЛЫҚ АХУАЛ 
жаңа жобаларға жол ашты

Облыс әкімі Гүлшара Әбдіқалықованың төрағалығымен инвесторларды тарту 
және инвестициялық ахуалды жақсарту жөніндегі өңірлік кеңестің отырысы 
өтті. Жиынға облыс әкімінің орынбасары Мархабат Жайымбетов, облыс әкімі 
аппаратының басшысы Ерлан Райғаниев, жауапты басқарма, департамент 
басшылары мен ЖШС директорлары қатысты.

Облыс әкімі 
Гүлшара Әбдіқалықова 
бірқатар мекемелер мен 
кәсіпорындардағы еңбек 
қатынастары мен жалақыны 
көбейтуге қатысты отырыс 
өткізді. Жиынға облыс 
әкімінің орынбасарлары 
мен салалық басқарма 
басшылары қатысты.

Бүгінде өңірдегі бірқатар ком  -
пания ларда туындаған түйткіл  -
дер облыс әкімінің төр аға-
лығымен өткен облыстық үш жақты 
әлеуметтік әріптестік және еңбек 
қатынастарын реттеу жөнін дегі 
комиссия мәжілістерінде қа ра-
лып, нәтижесінде өзекті мә се -
лелер оң шешімін тауып, ең бек 
ұжымдарындағы ахуал тұ рақ -
талып келеді. Мәселен, «Қуат-
АмлонМұнай» БК ЖШС 2022 
жыл дың 1 наурызынан бас тап 
394 жұмыскеріне, «СНПС-Айдан-
Мұнай» АҚ 1 ақпаннан бас тап 328 
жұмыскеріне жалақыны көбейтті.

Басқосуда кейінгі уақыттағы 
инфляция әсерінен тұрмысқа қа-
жетті өнімдер бағасының қымбат-
тауына байланысты облыстағы 4 
кәсіпорында жалақыны көбейту 
мәсе лелері қаралды. Нақтырақ айт-
қанда, «РЦКУ-Қызылорда» ЖШС, 

«Петро ҚазақстанҚұмкөл Ресор сиз» 
АҚ, «Қызылорда қалалық вете-
ринариялық станциясы» ШЖҚ 
МКК, «М.Айқымбаев атындағы 
АҚИҰҒО» ШЖҚ РМК-ның «Қы-
зылорда обаға қарсы күрес стан-
циясы» филиал қызметкерлері 
тара пынан еңбекақыны көтеру 
бойынша ұсыныс берілген. Облыс-
тық әлеуметтік әріптестік пен 
әлеуметтік және еңбек қаты-
настарын реттеу жөніндегі үш-
жақты комиссияда оны шешу 
жолдары қаралуда.

Аймақ басшысы жұмысшылар 
тарапынан көтерілген мәселелердің 
нақты шешілу жолдарын заң 
шеңберінде қарап, әр кәсіпорын 
басшылығы әлеуметтік жағдайды 
ескеріп, еңбекақыны көтеруге және 
кәсіподақпен бірлесіп оң шешім 
қабылдауға мүдделік танытуы 
қажет екенін айтты. Облыстық 
еңбек саласындағы бақылау бас-
қармасының басшысы Төреахмет 
Жолымбетовке жағ дайды жіті 
бақылауда ұстауды тапсырды.

Жиында жалақы қарызын 

төлеу мәселесі де қозғалды. 
Жұмыскерлердің еңбек құқықтарын 
қорғау, жалақы бойынша берешекті 
өндіріп алу үшін облыстық про-
куратура, мемлекеттік кірістер, 
әділет департаменттерімен бір-
лесіп, апта сайын салыстырмалы 
акт жасалады.

Аймақ басшысы кәсіпорындар 
мен мекемелерде жалақы төлемін 
кешіктіру фактілері анықталған 
жағдайда дереу әрекет етуді 
тапсырды.

Кәсіпорындардағы еңбек мәселесі 
ұдайы бақылауда

Басқосуда Қорқыт шығармаларын 
насихаттау және өңірде өнер саласын 
дамыту мәселелері талқыланды.

Аймақ басшысы Сыр елінде рухани 
жәді герлердің әрқашан орны бөлек екенін,  
құндылықтарды қастерлеу бағытындағы 
озық туындыларды насихаттау ортақ парыз 
екенін айтты. Ал, қобызшы  өзінің зерттеу 
жұмыстарын таныстырып, шығармашылық 
жоспарларын бөлісті.

– Қорқыт бабаның мұрасын мектеп 
жа сым  нан бері зерттеп келемін, өйткені 
мұрасы шексіз, оны әлі талай зерделеу 
қажет. Жалпы, қазақ музыкасының түп 
негізі – осы Қорқыттың күйлерінен бастау 
алады,– деді Әлқуат Дотаұлы.

Жүздесуде қобызшы облыс әкіміне 
өзінің «Қорқыт ата аңыздары мен күйлері» 
кітабының қазақ және түрік тілдерінде 

жазылған нұсқалары мен жақында жарық 
көретін «Қорқыт ата мұрасы» кітабының 
қолжазбасын сыйға тартты.

Кездесу соңында аймақ басшысы өңірде 
музыкалық өнерді дамыту бойынша бірлесіп 
жұмыс жасауға ниет білдірді. 

Айта кетейік,  Әлқуат Қазақбаев 1972 
жылы Жамбыл облысында туған. Құрман-
ғазы атындағы мемлекеттік академиялық 
ұлт аспаптар оркестрінің артисі, Л. Гумилев 
атындағы Еуразия ұлттық университеті 
қобызшылар квартетінің және Нұр-Сұлтан 
қаласы мемлекеттік филармониясы «Тілеп» 
қобызшылар квартетінің көркемдік жетек-
шісі. ҚР Президенті сыйлығының лауреаты.

Облыс әкімінің 
баспасөз қызметі

Бейсенбіде облыс әкімі Гүлшара 
Әбдіқалықова мәдениет саласының 
көрнекті өкілі, қобызшы, артист-
инструменталист, оқытушы Әлқуат 
Қазақбаевпен кездесті.

1-бет

– Энергетика – экономиканың өзекті салаларының 
бірі және әлеуметтік сала мен индустрияны алға 
жылжытушы күш. Қай істе де өзін білікті маман, 
іскер басшы ретінде көрсете білген Мұхитжан 
Ысмайылұлының бұл салаға қосқан еңбегі орасан зор.

Облыстың электр жүйелерін жаңғырту бағытында 
ауқымды жұмыс атқарып, Қызылорда қала сындағы 
дарияның сол жағалауында бой көтерген тұрғын үйлер 
мен нысандарды электр жарығымен қамту жұмыстарын 
қарқынды жүргізді. Сонымен қатар, облыс әкімдігі және 
Еуропалық қайта құру және даму банкі арасындағы 
келісім негізіндегі іс-шараларға қосқан қомақты үлесін 
атап өткім келеді. Нәтижесінде 300 шақырымнан астам 
желі мен 53  қосалқы станция жаңартылды. 

Сонымен қатар, 2009-2014 жыл дар аралығында 
Қызылорда жылу электр орталығы басшысы қызметін 
абыроймен атқардыңыз, – деді облыс әкімі.

Жиын барысында өңір басшысы М.Кәрімбаевты 
облыстың «Құрмет» грамотасымен марапаттады және 
қазақы дәстүрмен иығына шапан жапты.  

Басқосуда еңбек ардагері Асылбек Қанаев пен облыс 
бойынша атомдық және энергетикалық қада ғалау мен 
бақылау аумақтық депар таментінің басшысы Саламат 
Қалжанов марапат иесін құттықтап, ақ жарма тілектерін 
жеткізді.

Сала ардагеріне 
құрмет 
көрсетілді

Қорқыт 
мұрасы – 
таусылмас 
қазына

Жедел штаб 
отырысы

Қоғам

Құрметті Әлихан Асхан
ұлы!

Жуырда Қызылорда облы
сына арнайы іссапармен ба
рып, Қармақшы, Жалағаш, 
Сыр дария аудандарындағы 
ауыл шаруашылығы құрылым 
басшылары және диқандармен 
кездесу барысында олардың 
айтқан ұсыныстілектері 
осы депутаттық сауал жол
дауға негіз болды. Өңірдің 
аграрлық саласының негізгі 
дақылы – күріш өсіру және 
өндіру, ол еліміздің ішкі на
рықтағы сұранысының 80%
ін қамтамасыз етіп отыр. 
Алайда осы салада жылдар 
бойы қордаланып келе 
жатқан мәселе әлі күнге дейін 
шешімін таппақ түгілі, қайта 
күрделене түсуде. Облыстағы 
суармалы жерлердің жағдайы 
сын көтермейді, яғни тиісті 
қаржы бөлінбегендіктен, су
ар     малы жерлердің су және 
кә різдік жүйелері уақы ты лы 
тазаланбайды, ұйық ба сып, 
жердің шамадан тыс сор
лануы мен тұздануына әкеп 
соғуда. Дамыған елдерде 
1 текше метр суға 46 келі 
ауыл шаруашылығы өнімі 
өндірілсе, бізде небәрі 0,4
0,8 келі, яғни, 6 есе аз өнім 
алынады. Ал 1 келі өнім 
өн  діруге дамыған елдерде 
160400 литр су жұмсалса, 
бізде 12002500 литр су жұм
салады. Демек, еліміздегі 
суар  малы жерлердің гидро
мелио  ративтік жағдайы қана
ғат   танарлықсыз. Бұл – Үкімет 
та рапынан назар аударарлық 
мәселе.

Егіннен жоғары өнім 
алудың бірденбір кепілі – 
қажетті минералдық тынайт
қыштар мен гербицидтердің 
уақытылы әрі нормаға сай 
берілуі. Биыл минералдық 
тынайтқыштардың бағасы 
өткен жылмен салыстырғанда 
2,53 есеге дейін қымбаттап 
кеткен. Мысалы, Өзбекстанда 
өндірілетін карбамид мине
ралдық тыңайтқышының 
тон  насы 250 мың теңге, 
тікелей сатып алу мүмкіндігі 
болмағандықтан, ортадағы 
делдалдық қызмет көрсетуші 
монополист оны 350 мың 
теңгеден сатуда. Сол сияқ ты 
өзімізде өндірілетін аммос
фос тыңайтқышы «Каз фос 
фаттан» тікелей сатып ала ал
мағандықтан, оны да ор тадағы 
делдалдардан күріш шілер 
қымбат бағаға алуға мәжбүр.

Диқандар қазіргі нарық
тағы несие серіктестіктерінен 
несие алу үшін құжаттарды 
дайындау, рәсімдеу өте ұзақ 
уақыт алып, несиелер қысқа 
мерзімге беріліп келетінін 
және бұл несиеге көпшілігінің 
қолы жете бермейтінін айтып, 
осыны жеңілдетуді сұрайды.

Өңірдегі су тапшылығы 
жағ да йында әртараптандыру 

бағы тында күріштен бас қа 
суды аз қажет ететін жү гері, 
жоңышқа, арпа, қант қызыл
шасы сияқты дақыл дарына 
бейімдеу қажет. Қазіргі таң
да облыс шаруа шы лық та
ры  ның қолданыстағы тех
ни ка ларының 90%і кү ріш 
да қылын орналастыру мен 
жинауға бағытталған. Сон  
дықтан да күріштен басқа 
дақыл дарды ор наластыруға, 
күтіпбаптауға жұмсалған 
шы  ғын  дарды ішінара өтеуге 
Үкі мет тара пынан қолдау 
жасау керек.

Құрметті Әлихан Асхан
ұлы!

Жоғарыда айтылғандарға 
байланысты күріш шаруашы
лы ғының ерекшелігін ескере 
отырып, Үкімет тарпынан 
тиісті ісшараларды қабыл
дауға ықпал етуіңізді сұ рай
мыз. Сонымен қатар, бірін
шіден, еліміздегі ең үлкен 
су тұтынушы, су қоры ның 
60%ін егін суару мақсатында 
пайдаланады. Сон  дықтан 
да бұрыннан бері айтылып 
келе жатқан «Ме лио рация 
туралы» Заң аса қажет екенін 
қазіргі жағдай көрсетіп отыр. 
Бұл заңда жерді мелио ра
ция лау бойынша мем ле 
кеттік органдар мен жер 
пай  да  ланушылардың жауап
кершілігі, су шаруашылығына 
қатысты мемлекеттік реттеу 
шаралары терең нақтылануы 
тиіс.

Екіншіден, біздің ауыл
шаруашылық өндірушілері 
Еур  азиялық Экономикалық 
одақтағы Ресей, Беларусь ел
дерінің ауыл шаруашылығы 
тауарларын өндіруші лері
мен бәсекеге түсе алмай 
отыр. Өйткені, бұл елдердің 
шаруаларының жері мен 
мүлкін кепілдікке алып, 
ұзақ мерзімге арзан несие 
бе ретін бөлімшелері бар
лық аудандарда орна лас қан 
Агробанктері жұ мыс жа
сайды. Бірыңғай Эконо ми
ка лық кеңістігінде жұмыс 
істеуде бірдей жағдай жа
сау және еліміздің азық
түлік қауіпсіздігін қамта
масыз етуде отандық 
шаруа  лардың бәсекелестік 
қабі летін арттырып, арзан, 
ұзақ мерзімді несиелер беру 
үшін осы кезге дейін Парла
мент қабырғасында бір
неше рет көтеріліп, бірақ 
шешімін таппай жатқан ма
мандандырылған Ауылшаруа
шылық банкін ашу мәселесін 
арнайы қарауыңызды, оның 
оң шешілуін бүкіл шаруа
лар күтіп отырғанына наза
рыңызды аударғымыз келеді

   
Құрметпен,

  Мұрат 
БАҚТИЯРҰЛЫ,

ҚР Парламенті 
Сенатының депутаты 

Бұл – Қазақстанды ғана 
емес, бүкіл әлемді қамтып 
отырған дерт. Ат төбеліндей 
аздаған топ оңай ақша табу 
жолына көшті. Барлығы да 
ауадан ақша жасағысы келеді. 
Бірақ экономиканы көтеретін 
саланың бірі – материалдық 
игілік. Жай сөзбен, ескі тілмен 
түсіндіргенде, кәдімгі зауыт, 
фабрикалар. Әрине, кеңес 
ұғымындағы фабрикалар емес, 
кәдімгі әлемдік нарықта өнімі 
сұраныс табатын өндіріс, әзірге 
бұл бағыттағы жұмыс қарқыны 
біз күткендегіден едәуір төмен. 

Қымбатшылықтан кедей 
ел  дер барынша зардап шегу
де. Қазақстан кейбір сала қыз
меткерлерінің жалақысын 
есе  леп өсірді. Олар өкінішке 
қа рай, материалдық игілік өн
діруші саланың қызмет кер
лері емес. Керісінше, ол басқа 
сала қызметкерлерінің тұр
мыс деңгейін бұрынғыдан да 
тө мендетіп жіберді. Сарап
шылар жалақының өсімі онсыз 
да жетісіп тұрмаған тұтыну 
нарығындағы жағдайды ушық
тырып жібергенін ашық айтты. 
Қазақстандағы қаңтар оқиға
сы нан кейін Президент бұл 
мәселеге айрықша тоқталды. 
Ендігі жерде жалақы жаппай 
емес, экономиканың хал
ахуалына қарай өсетін болады. 
Біз діңше, осының өзі біздің 
өмірдің шынайы болмысына 
жақындап келе жатқанымызды 
көрсетеді. Алайда Украинадағы 
жағдай тұтыну нарығын тағы 
ушықтырып жіберді. 

Экономикадағы мәселе жа
лақы көтерумен шешілмейді. 
Ол өкінішке қарай халықтың 
тұрмыс деңгейінде жіктелу үде
рісін күшейтті. Шындық емес, 
бүгінгінің ақиқаты осындай. 
Мұны жай тілмен айтқанда, ка
питалистердің бүгінгі ақылды 

буыны мойындап отырған, рет
теуге көнбейтін жабайы нарық 
дейді.

Қазақстан бойынша бірқа
тар цифрларды сараптан өткі
зіп көрейік. Бірінші несие 
бю росының мәліметі бойын
ша елімізде 2011 жылы жеке 
тұл  ғаларға берілген несие кө
лемі 2,2 трлн теңге құраған. 
Бір қызығы, оның 1 трлн 
тең геге жуығы – кепілсіз 
тұты ну  шылық несие. Одан 
кейін гі жылдары оның өсімі 
гео  метриялық пропорциямен 
өл ше неді. 2017 жылы 4,4, 2018 
жылы 5,1, 2019 жылы 6,3, 2020 
жы лы 7,1, 2021 жылдың 10 
айын да қа зақстандықтардың 
алған несиесінің жалпы көлемі 
9,9 трлн теңге. Ал оның 5,7 
трлн теңгесі – тұтынушылық 
мақсаттағы несиелер. 

Бүкіл Қазақстан халқы не
сие рәсімдеуші ұйымдар үшін 
жұмыс істеп жатыр. Әлгі 10 
трлн теңгеге жуық несиені са
лыс тырмалы түрде алсаңыз, 
Қа зақстанның жылдық бюдже
тіне жуықтайды. 

Өткен жылдың соңғы 
айын да Президент төлем қабі
летінің нашарлағанын тағы 
ескертті. Кімге дейсіз ғой? 
Қаржы нарығын реттеу ұйым
дарының басшыларын жинап, 
проблеманың тағы ушыға түс
кенін мәлімдеді. Бірақ нәтиже 
жоқ. Артынша Қа зақстанда 
дүм пу басталды. Сол дүмпуде 
несие рақымшылығы туралы 
мәселе тағы көтерілді. Соған 
қарағанда халық мемлекеттің 
осындай қадамдарға бараты
ны нан үміттенеді. Бірақ бұл 
– ештеңемен үйлеспейтін па
ра докс, мемлекет егер өзін 
құр  меттеп сыйлайтын болса, 
еш қашан мұндай қадамға бар
майды. Өйткені біздің құ рып 
жатқан экономикамыз – нарық, 
ол өз заң дылығымен жүреді. 

Қазір сарапшылар Қазақ
стан жағдайын електен өт
кізуде. Не сиені жаппай тара
ту үрдісін тоқтату қажет. 
Ол халықты ке дей ші лікке, 
жоқшылыққа апарып соқ
тырады. Банк бер ген несиенің 
өтеу механизмі тұты нушы 
үшін емес, банк қожа йын
дарының мүддесіне тиімді. Ал 
бұл – қаржы нары ғын реттеу 
ұйымының, Ұлттық банктің 
қайта қарайтын мәсе лесінің 
бірі. Қазір елімізде 5 жыл 
мерзімге несие алған азамат 
алғашқы 1,5 жылда про центтік 
мөлшерлемені, со дан кейін 
барып негізгі қа рызды өтеуге 
көшеді. Бұл жерде банктер өз 
пайдасына ба сымдық беріп, 
заңды өздеріне икемдеп 
алған. Бізде қаржылық сауат 
жетіспейді. Сондықтан ал
дыңызға ұсынған келісім
шартқа ойланбай қол қою ба
сым. Бұл туралы бірнеше жыл 
бұрын да көтерілген. Ұяты 
бар деген сауатты азаматтар 
ақ парат құралдарында жар 
салып айтқаны есімде. Бірақ 
оған назар аударған банк 
немесе қаржы нарығын реттеу 
ұйымдарының басшылары 
болған жоқ. Бүгінде сарап
шылар осы мәселені рет теу 
қажеттігін айтады. 

Тағы бір проблема бар. Біз 
кейінгі жылдары банкротқа 
ұшы рауға жақындаған банк
тер ге мемлекет тарапынан 
мил лиард таған доллар қол дау 
көрсеттік. Жай тілмен айт
қанда, Ұлттық қордан ақша 
бөлдік. Оның қаншалықты 
қайта рылғаны бүгінге дейін 
бей мәлім. Әлемдік тәжірибе 
бо йын ша ешқандай елде 
банкке мем лекет тарапынан 
қолдау көр сетпейді. Себебі 
банк – еркін нарық субъектісі. 
Ол – өз табысын өзі реттейтін 
ұйым. Халықаралық талап 

бойынша банктердің негізгі 
активі депо зиттен құралуы 
тиіс. 

Қаңтар оқиғасынан кейін 
Қазақстан Президенті Үкіметке 
жеке тұлғалардың банкроттығы 
туралы заңды тездетіп қа
был дауды міндеттеді. Бүгін
гі жағдай бойынша ол халық 
қалаулылары, мамандар тара
пы нан талқылануда. Ол кімге 
тиім ді? Мәселенің барысына 
бір шама талдау жасап көрейік. 

Мемлекеттік кірістер коми
теті төрағасының орынбасары 
Қайрат Миятов жуырда банк
рот тық рәсімдеген азамат тар 
неше жыл несие ала алмай
тынын айтты. 

«Төлем қабілетін қалпына 
келтіру деп аталатын жеке тұл
ға банкроттығының үшінші 
жолы борышкерге сот арқылы 
қарызды төлеу бойынша шеге
рімдер беруді көздейді. Ол 
үшін төлем қабілетін қалпына 
келтіру жоспарын әзірлеу ке
рек. Бұл жоспар қаржылық 
басқарушының атсалысуы ар
қылы әзірленеді. Жоспарға кре
дитор мен борышкердің екеуі 
де келісім беруі қажет. Бо
рышкердің мүлкін сату сияқты 
шаралардың бәрі тек осы жос
парға енген жағдайда ғана 
іске асады. Жоспарға кірмеген 
шаралардың бәрі қарызды қай
тару үшін қолданылмайды», – 
деді комитет өкілі. 

Қазақстанда 1 миллионнан 
ас там адамның мойнында 
проб  ле малық борыш бар. Бірақ 
оның бәрі жеке тұлғаның бан
к роттығын рәсімдейді де ген 
сөз емес. «Банкроттық рә
сім деген борышкер 5 жыл 
көлемінде банктер мен микро
кредиттік ұйымдардан қарыз 
ала алмайды. Шетелге шығуға 
3 жыл бойы тыйым салынады» 
деді ол.

Бұл келтіріліп отырған не
гіз гі мәселенің түйінін білді
реді. Жалпы көпшілік жеке тұл
ғалардың банкроттығын тану 
туралы заңның қабылданғанын 
қалайды. Қаламайтындар да 
бар. Түсіндіре кетейік. Қазақ
с тан қандай мемлекеттің 
үлгісін қабылдайды? Айталық, 
АҚШта, Германияда және 
Францияда бұл мәселеге мем
лекеттің көз қарасы өте қатаң. 
Оларда банкротқа ұшыраған 
адамның жеке мүлкі, оның 
ішінде үйі де сатуға шы
ғарылады. Ресейде біршама 
жеңілдеу. 2020 жыл дан бастап 
Ресейде 50500 мың рубль 
аралығындағы ша ғын қарыздар 
үшін соттан тыс банкроттық 
қызметі жүзеге асырылады. 
Соң ғы қызмет те гін, оны 
бір жылда 2,4 мың ресейлік 
пай даланған. Қыс қасы, бұл 
мәселе өте күрделі. Сарап
шылар дың айтуынша, мүм
кінді гінше банкротқа ұшырау 
заң дылығына ұрынбаудың 
қаре кетін қарастырған абзал. 
Бұл халықтың әлі де сауаты 
кем шін екендігін дәлелдейді. 

Қазақстанда кейінгі уа
қытта проблемалық несие лер 
өсті. Проблема шын мә нінде 
ушығып тұр. Ұдайы қарызға 
өмір сүру 1 млннан астам қа
зақ стандықтардың үйрен шікті 
дағдысына айнал ған. Жақ 
сылықтың белгісі емес, әрине...

ҚАРЫЗҒА ӨМІР СҮРУ 
қанымызға сіңіп кетті ме?

Жиының мақсаты – стра
тегия лық серіктестермен ве
домство ара лық байланыс 
ор  нату, атап айт қанда, білім 
беру,  денсаулық сақтау,  әлеу
мет тік қорғау және по ли ция 
орган дары тарапы нан көрсе
тілетін қызметтерді біріктіру 
арқылы білім негіздері мен 
дағ дылар кешенін қалып тас
тыру.

Семинарға кәмелетке тол
ма ған дар істері және олардың 
құқықтарын қор ғау жөніндегі 
ко миссия хат шы лары, білім 
бас қар  масы бойынша тәрбие 
жұ мыс  та рына жауапты бөлім 
маман  дары, қорғаншылық, 
қамқор  шылық ор гандарының 
жұ  мыс   тарына жа уапты ма
ман  дар, білім, денсаулық сақ  
тау, жұ мыспен қамту бас қар  
ма ларының маман дары мен 
по ли ция инс пекторлары қа
тысты. 

Семинарды облыстық бі
лім басқармасы басшысы ның 
орын басары Әзиз Ізім бетов 
ашып, «Камеда» қоғам дық 
қо рының ат қарушы дирек
торы, тренер Ма хаббат Еспен
ова өмірлік қиын жағ дай
да ғы балаларға әлеу мет тік 
қыз мет көрсету бары сын дағы 
бірлескен жұмыс ереже лері
мен және семи нар бағ дар ла

масымен таныстырды. 
Бағдарламаға сәйкес мем

ле кет тік органдар, бизнес 
және ҮЕҰ арасындағы өзара 
байла ныс, арнаулы әлеуметтік 
қызмет көр сету стандарттары, 
ықпал дасу негіздері, әртүрлі 
салалар дағы (білім,  денсаулық 
сақтау, әлеу мет тік қорғау, по
лиция және т.б.) ма мандар 
арасындағы жауап кер шілікті 
бөлу принцип терін қам титын 
нормативтікқұқықтық ак ті
лер жүйесі жайлы айтыл ды. 
Арнайы әлеуметтік қыз   мет 
терді көрсетудің инте  гра ция
ланған моде лі – кейсме  недж
ментке сәй кес «мүмкін діктер 
терезесі», «жағ   даят тармен 
жұ мыс» тәсілі көр  сетілді. 
Өмір лік қиын жағдай дағы 
балаға (отбасына) кешенді 
ар наулы әлеуметтік қыз
меттерді көрсетудің жеке 
кар тасын жасау әдісі үйре 
тілді. Сонымен бірге, облыста 
ведомствоаралық байла ныс
тың  жұмыс жоспарын құру 
жә не талқылау  мәселе лері 
қарал ды. 

Жиынға қатысушылар пі
кір  лерін ортаға салып, көкейде 
жүр ген сауалдарына жауап 
алды. 

«СБ» ақпарат

Біріккен  жұмыс 
нәтижеге жеткізеді

Е.Әуелбеков атындағы дарынды балаларға арналған 
№4 облыстық мектепинтернатында облыстық 
білім басқармасы және «Арал балалары» қоғамдық 
қайырымдылық қорының бірлесуімен «Өмірлік қиын 
жағдайдағы балаларға, отбасыларға кешенді арнаулы 
әлеуметтік қызмет көрсету бойынша ведомствоаралық 
байланыс орнату» тақырыбында оқыту семинары 
өткізілді. 

Қазалыда басталған игілікті істен 
оқырман жақсы хабардар. Көпшілік 
қауым тағатсыздана күткен «Қарлаң»  
көпірі  құрылысының бас та  луы жұрт
шылықтың шынайы ықы ласына 
бөленуде.

Қазалы  ауданының әкімі Мұхтар 
Оразбаев, облыстық мәслихат депу
таты Ібайдулла Тілеп және аудандық 
мәслихат хатшысы Бақытжан Жарыл
қаппен бірге «Қарлаң» көпіріне арнайы 
барып, құрылыс жұмысын көрді. 
Аудандық тұрғын үйкоммуналдық 

шаруашылығы, жо лау шылар көлігі 
және автомобиль жол дары бөлімінің 
басшысы Мұрат Әбсұлтанов атқа
рылып жатқан шаруа ларды атап өтті.

Аудан әкімі Сырдария өзенінің 
арғы бетіндегі тұрғындар үшін көпір
дің маңызын, құрылыстың сапа сына 
мән беру қажеттігін айтып,  жұмыс қа 
аудан тұрғындарын көптеп тарту мә
селесін де назардан тыс қалдыр мауды 
тапсырды.

Қазалы ауданы

Сырдарияның арғы жағалауындағы 
елді мекендердің, көршілес Арал ауданы 
тұрғындары үшін көктемкүз мезгілінде 
өзеннен  өту ұзақ жылдар бойы  
қиындық туындатып келгені, мұнан 
біршама жыл бұрын «Әлсейіт» көпірінің 
іске қосылуы жалпақ жұртты қуанышқа 
бөлегені туралы талай айтылып, 
жазылып жүр.

«Қарлаңдағы» құрылыс

Жұмабек ТАБЫНБАЕВ,
«Сыр бойы»Sb

Депутаттық 
сауал
Қазақстан Республикасының 
ПремьерМинистрі Ә.А. СМАЙЫЛОВҚА

МІНБЕР

Жұмыспен қамтуды үй
лес тіру және әлеуметтік 
бағдарламалар басқармасының 
басшысы Гаухар Қалмақова 
облыс әкімі Гүлшара 
Әбдіқалықоваға бағдарлама 
ая сын да атқарылған жұмыс
тарды баян дап, бірқатар тап
сырмалар алды. 

Жұмыс көзін тапқан 10 мың 
нан аса адамның 76,3%і – ауыл 
тұрғындары, 42,5%і – жастар, 
сондайақ, аз қам тылған, 
мүгедектігі бар аза маттар да 
бар.   Г.Қалмақова Жол кар
тасын жүзеге асыру барысында 
қолданылған тауарлар мен 
қызметтердің 95%і отандық 
өндірушілерден алынғанын, 

индикаторлық көр сеткіш
тердің орындалғанын жеткізді.

Аймақ басшысы қазіргідей 
күрделі кезеңде жұмыс 
орындарын сақтап қалудың 
маңызын және индустриялық 
жобалар аясында қажетті 
еңбек ресурсына нақты талдау 
жұмыстарын әзірлеу қажет 
екенін айтты.

– Қазір 21 ірі инвестиция
лық жоба әзірлеп отырмыз. 
Мұ нан бөлек, әр ауданда, 
қала да ашылатын нысандар 
бо йынша талдау жүргізіп, 
бірін ші кезекте жергілікті 
тұр ғындарды жұмыспен қам
туға көңіл бөлу керек. Кез 
келген мүм кіндікті пайдалана 

отырып, еңбек нарығында 
жұмыс көзін тұ рақты ұстауды 
басты алғышарт ре тінде қарап, 
жұмысшылардың жал ақы

сының уақытылы берілуіне 
жете мән беру қажет, – деді 
облыс әкімі.

ЖҰМЫСПЕН ҚАМТУДЫҢ ЖОЛ КАРТАСЫ:
Екі жылда 10820 адам

Пандемия шектеулеріне қарамастан өңірде 
«Жұмыспен қамтудың жол картасы» бағдарламасы 
арқылы тұрғындарды еңбекпен қамтуға мүмкіндік 
туды. Бағдарлама шеңберінде өңірде белгіленген меже 
орындалып, 20202021 жылдары   10820 тұрғын уақытша 
жұмыс көзін тапты.

ТӘРБИЕ

Адам адам болғалы әлі 
күнге дейін бейбіт өмір сүре 
алмай келе жатса, ол да 
жамандықтың жақсылыққа 
жол бермей, үнемі кедергі 
келтіруінің кесірі. Осыны 
еске алғанда жақсы адамдар 
туралы ғана ойлағың келеді. 
Жақсы адамдар туралы ойлау 
– жақсылықты аңсау деген 
сөз. Себебі біздің  әлеміміз 
жақсылыққа зәру ғой.

Жақсы адамдар деп өзің 
жақсылығын көрген адамдар-
ды айтпаймыз, адамзат қоға
мына жақсылық ұрығын себе
тін ұрпақ өргізген адамдарды 
айтамыз. Адамзатқа үлгі cолар 
болсыншы. Жақсылық деген 
жақсы ой ойлау, жақсы сөз 
айту емес пе? Ылғи да жақсы 
сөз айтатын адамдар – бейбіт 
өмірдің бастаушысы. 

Сәбит ағам мен Зүбайра 
апай туралы айтқанда басыма 
ылғи да осындай ойлар келе 
бастайды. Ағай тоқсаныншы 
жылдардың басында Қызыл
орда қалалық «Қазақ тілі» 
қоға мының төрағасы қыз
метінде еді. Қоғамның кеңсесі 
облыстық телеарна орналас қан 
ғима раттың бірін ші қаба тында 
бола тын. Сәбит ағам сол кең
сеге асықпайаптықпай келіп
кетіп жүретін. Облыстық   
телеарна редакторы болып 
жұмыс істеп жүрген мені інім 
деп бауырына тартқанын қалай 
ұмытайын. Ақылкеңесін ая-
майтынын, ал ғаш танысқан
біліскен кез денақ жылы 
сөзінен, ыстық ықыласынан 
кенде етпегенін қалай айтпай-
ын. Сол жылдарды ойласам, 
ағайдың жылы жүзі, ұстамды 
қалпы көз алдыма көлбеп келе 
қалады. Ел ағасы елу жасқа 
толған кезі екен. Осы байыпты 
қалпынан айнымай, амансау 
сексен жасқа да жетті.

Кейін ағалыінілігіміз Ал
матыда жалғасты. Мен Қызыл
ордадан Көкшетау кетіп, одан 

айналып Алматыға 1996 жылы 
көшіп келдім. «Ана тілі» 
газетіне журналист болып жұ
мыс істеп жүрген жылдары, 
ұмытпасам 1999 жыл болар, 
кездейсоқ көк базар маңынан 
ұшырастырып қалайын. Шұр
қырасып қауышып жатырмыз. 
Алматыға қоныс аударған кезі 
екен. Содан бері ол аға, мен іні 

болып араласқұраластығымыз 
үзілмепті. Көптеген жақсы 
адам дармен, ауыл жақтан біз 
сияқты көшіп келген, мен 
әлі араласа қоймаған, бірақ 
әкешешемді жақсы білетін, 
сыйлайтын ағайындармен та-
ныстырды. Ағайынның той
қуанышы мен қазақайғысынан 
қалып қоймауымды қадағалап, 
күнібұрын ескертіп отырады. 
Бұның өзі ауылдан ерте кеткен 
мені ағайынға жақындастыра 
түседі. Ағайын мен ағайынды 
жақындастыру – жақсы адам
дардың ісі. 

Сәбит ағай мен Зүбайра 
апайдың мінезіндей жібек 
мінезді, бұл кісілердің жұ
бындай жарасымды жұпты  
өмірде көп көрмеген шы
ғармын. Отбасындағы бала 
тәрбиесі ше? Айтпақ болғаным 
да осы еді ғой. Адам деген 
кейде сезімге беріліп, асып
тасар болар еді, шеңберден 
шығып, ақылын тұсаулап,  
мінез көрсетер еді... Ойлап 
қарасаң бұл деген адамның 
әлсіздігінен, сол себепті өзін
өзі тізгіндей алмауынан ғой. 
Сәбит ағайдан осы күнге дейін 
ондай мінез байқамаппын. 
Ұлдары ағайға ұқсап қалған, 
қыздары апайдан аумайды. 

Артық сөзі жоқ. Істеген ісін 
ғана біледі. Бақыт еңбекте деп 
түсінеді.

– Ақырын жүріп, анық бас,
Еңбегің кетпес далаға!
Данышпан Абайдың осы 

өлеңі Сәбит ағай мен Зү байра 
апайдың отбасына арнал
ғандай.

Бірде маған Бауыржан мек-
тептен соң ҚазМУға оқуға 
түсе алмай қалған кезі жа
йында сөз қозғады. Сәбит ағай 
«онда бір жыл жұмыс істе» 
депті. Содан Қызылордадағы 
жөндеу механикалық за-
уытына (РМЗ) слесарь болып 
жұмысқа тұрады. Сірә, қара 
жұмыстың қиындығын білсін, 
оқудың қадірін түсінсін, нан 
табудың оңай емесін сезінсін 
дегені шығар. Бауыржан болса, 
атаана сынынан қорытынды 
шығарып, келер жылы өзі 
аңсаған ҚазМУдың филоло-
гия факультетіне оқуға түседі.

Отбасындағы бес баланың 
бесеуі де еңбекқор. Атаанасы 
сияқты адалдыққа үйренген. 
Бауыржан мен Гүлназ – 
филоло гия ғылымдарының 
кан   ди даты. Сәтжан – заң ғы    
лы  мының  кандидаты. Гүл
жан да – ағартушы, Абы лай 
хан атындағы әлем тіл дері 

университетінің аға оқы 
тушысы. Ал  Гүлсара болса, 
ҚР Қаржы министрлігінің бас 
маманы. Бәрі шаңырақ көте
ріп, отбасын  құрған атаана. 
«Ұяда не көрсең, ұшқанда 
соны ілерсің» деген қағиданы 
ұстанған. 

Сәбит ағайдың өзі кеңес 
дәуірінде қазақтың тілі қалай 
шектелгенін, діннен қалай 
ажыратылғанын білді, ұлт 
қаймағының «халық жауы» 
деген желеумен атылып кет
кенін сезінді. «Қазақ тілі» 
оқулығында «...орыс тілі нен 
енген сөздер, сол тілде қалай 
жазылса, қазақ тілінде дәл со-
лай жазылуы тиіс» деген ереже 
мен қазақ тілінде жоқ дыбы-
старды әліп биге ендіруінің өзі 
басыну екенін түйсінді. Соны 
ерте  сезінген  ол  тоқсаныншы 
жылғы Тәуелсіздіктің елең
алаңынанақ ұлт  ағарту  
жұмы сына кіріседі. 1990 жылы 
Қызыл орда қалалық «Қазақ 
тілі» қоғамының төрағасы қыз
метіне  тағайындалғанда,  бұны 
қызмет деп емес, саяси күрес 
деп ұғынып, іске белсене ара-
ласады. Содан былайғы істеген 
ісінің барлығы еліміздің Тә
уелсіздігіне бағытталады. 
Ұлт   тың тілін қорғау, өзін қор

ғаумен тең. Жүргентұрған 
жерінде тіліміздің қамын жеп, 
насихатын айтып отырады. 
Ана тілін менсінбей асыптас
қан қазақтың бетін қай тарып 
тастағанының да куәсі бол-
дым. Бұдан бірер жыл бұрын 
Алматыдағы Сац атындағы 
Балалар мен жасөспірімдер 
театрында үлкен жиын бо-
лып жатты. Залда лық то-
лып отырғанның бәрі қазақ. 
Сахнаға шыққан жігіт кенет 
желпініп, сөзін орысша бастап 
кетіп еді. Ол да Атыраудың 
қазағы. Сәбит аға да, мен де 
ол жігітті бұрыннан танитын-
быз. Қазақша сөйлей алаты-
нын да білеміз. Ағай сол арада 
орнынан ұшып түрегеліп, әлгі 
суырылып сөйлей жөнелген 
жігітті тыйып тастады. Қазақ
ша сөйлеуін талап етті. Зал 
«ду» етіп  қол шапалақтап 
ағайды қолдап жатыр. Анау 
амалы түгесіліп, қазақшаға 
көшуге мәжбүр болды сонда.

Үйде де талап осы. Теледи-
дардан Ресейдің «Маша и мед-
ведь» мультфильмін көріп, тілі 
орысшаға икемделген неме-
релер де атаәжесіне келгенде 
қазақша сөйлеуге тырысады. 
Осыны көргенде «Отан от ба-
сынан басталады» деген сөздің 
жай ұйқас үшін айтылмағанын 
ұға түсесің. Әрбір атаана осы 
кісілер сияқты өз балаларын 
ана тілінде баулыса, мәселе 
тап бүгінгідей күрделеніп кет-
пес едіау деп ойлайсың. 

1990 жылдары Сәбит 
ағам жержерде қазақ тілі 
үйірмелерінің ашылуына ат-
салысып, ұрпағымыз нағыз 
тәуелсіз елде өмір сүрсін де-
ген ниетпен іс қағаздарының 
қазақша үлгісін жасады. Оны 
жеке кітапша етіп шығарып, 
«Орысшақазақша сөздік» құ
рас тырды. «Қазақ тілі» қо
ғамы атынан мекемелерге 
қазақша әрпі бар жазу машин-
каларын сонау Украинадан 
алдыруға күш салғаны қазір 
отыз жыл бұрынғы тарихқа 
айналды. Алғашқы жылда-
ры ана тіліміз мемлекет та-
рапынан тәптәуір қолдау 
тапқанымен, соңы сұйылып, 
сиырқұйымшақтанып кетті. 
«Балаларын орыс мектебіне 
беретін атааналардың көбейіп 
кеткені содан» деп күйінеді 

Сәбит ағам. Осы мәселені 
көтеріп республикалық га-
зетке былтыр көлемді, өткір 
мақала да жазды. Ал 1993
2016 жылдар  аралығында  
Қа зақстанның әр кездері ас
танасы болған Қызылорда, 
Алматы, НұрСұлтан қалала
рының көшелері туралы үш 
тілде көлемді кітаптар жазып 
көпшілікке ұсынды. Ол бөлек 
әңгіме.

Сәбит ағай мен Зүбайра 
апайдың 2008 жылы халық
аралық «ЗаманҚазақстан» 
га  зеті ұйымдастырған «Үл
гілі отбасы» байқа уының же
ңімпазы атанғаны бар. Ал 2018 
жылы тәуекел деп, Алматы 
қаласы бойынша 131 отбасы 
бақ сынаған «Мерейлі отбасы» 
ұлттық байқауына қатысып, 
оның да  бас  жүлдесін жеңіп 
алды. Осы байқаудың рес
публика көлемінде өткен 
жалғасында да жүлдегер бол-
ды. Бас жүлдегер болатын 
себебі бұл отбасының жеткен 
жетістіктері өте көп.  Оның 
бәрін айтпайақ, бес баланың 
үшеуінің ғалым болуы, бір от-
басынан екі Қазақстан Жур-
налистер одағының мүшесі, 
екі ауданның құрметті аза-
маты шығуы, осы отбасы 
мүшелерінің он жеті кітап 
жазғаны неге тұрады? Ол аз 
десеңіз, Зүбайра апайдың 
Қызылорда пединститутында 
оқытушы болып жүріп, 1989 
жылы «Мектеп» баспасынан 
17 мың таралыммен 911 сы-
нып оқушыларына арналған 
«Қазақ тілі» оқулығын шығар
ғанының өзі жеткілікті.

Осы кейінгі байқауға 
қатыс  қанда ағай жетпіс алты 
жас та екен. Сонша жасқа 
келген кісілерге бұл оңайға 
соқпағаны белгілі. Бірақ бұ
ның бәрі жүз жылға кететін 
ұлы тәрбие екенін олар әріден 
ойлағанын айта кетуім керек.

Алматыға қоныс аударған 
соң Алматы экономика және 
статистика академиясында 
екеуі де аға оқытушы бол ған 
Сәбит ағамыз бүгінде сек
сеннің сеңгіріне, ал апайымыз 
Зүбайра 75 жасқа келіп отыр. 
Жақсы жандарға тек амандық 
тілеймін!

Нұрлыбек САМАТҰЛЫ,
жазушы

АМАН БОЛСЫН, 
ЖАҚСЫ АДАМ

Жақсы адамдар туралы жазған қандай ғанибет! 
Өйткені жақсы адамдар – адамзат қоғамының қазынасы. 
Олар туралы сөз қозғағың келе беретіні де сондықтан.
Адамзат қоғамының жер бетінен жоқ болып кетпей, 
қиын да болса өркениетке қарай жылжып келе жатқаны 
– осы жақсы адамдардың арқасы. Әйтпесе адам баласы 
бірін-бірі аяқтан шалудан, тобықтан қағудан, бірін-бірі 
орға итеруден көз аша алмай келе жатқан жоқ па?

Шараға ҚР Білім беру 
ісінің үздігі Ділдахан Тор
ғаева, Қазақстан  Жазушы
лар және Журналистер ода  
ғы ның мүшесі, ҚР Құр метті 
журналисі, жазушы Несібелі 
Рахмет, Әскербек Рахым
бекұлының жұбайы Гүл
мараш Ерниязова қаты сып, 
ақынның өмір жолы мен 
шығармашылығы жайлы 
кеңі нен әңгіме қозғады.

Әскербек Рахымбекұлы 
– «Сырдария кітапханасы» 
атты 200 томдық кітаптар се-
риясы редакторларының бірі. 
Екі мәрте «Жалын» баспасы 
жариялаған жабық бәйгенің 
жүлдегері.

– Әсекеңнің өлең жазу
дағы ерекшелігі сол, әр жол 
бір ойды білдіріп тұрады. 
Өлеңді қанша жолмен жаз-
са да, барлығы бір ұйқаспен 
келуші еді. Қазақ әдебиетінде 
олай өлең жазған ақын жоқ. 
Ол тек жыраулар жырларында 
кездесетін. Бұл – поэзиядағы 
жаңашылдық. Өлеңді оқып 
отырғанда көз алдыңа ақын
ның бейнесі елес теп оты-
руы керек. Сол өлең арқылы 
ақынның дауысы құлағыңа 
келуі тиіс. Міне құлағыңа 
дауысы келетін, бейнесі көз 

алдыңа елестейтін ақын – 
Әскербек еді. Ол –  махаббат 
лирикасын төгілткен ақын.

– Ту бол де,
Туың боп желбірейін.
Су бол де, 
Суың боп мөлдірейін.
От бол де, 
Отың боп жағылайын.
Енді не болайын,
Не қылайын? – деген ақын 

өлеңімен ойын тәмам дады 
Д.Торғаева. 

Ақын  өлеңдеріне  жа зыл
ған ән дер де бар. Үкілеген 
үмітті арқалап, өз ұясынан 
ұшып шығарда қазақ арула-
ры Гау һар Әлімбекованың 
орын дауындағы «Ақ босаға 

– ақ ниет» хит әнімен 
ұзатылып жүр. Өлеңнің авто-
ры – Әскер бек Рахымбекұлы. 
Та нымал әннің тарихына 
көз жүгіртер болсақ, 1967 
жылы Сәбира апаймен бас 
қосқан соң жарына деген 

жанашырлығынан туған. 
Алғашында «Ленин жолы» 
газетінде жарияланған өлең 
шиелілік әншікомпозитор 
Әлімхан Оспановтың қолына 
тиеді. Арада аз уақыт өткенде 
Қалмақан Әбдіқадыровтың 
80 жылдық мерейтойын-
да ақын мен композитор 
кездесіп, Әлімхан Оспанов 
ақын аға сына өз орындауын-
да осы әнді тыңдатқан екен. 
Композитор өмірден өткен 
соң, әнді қайта тірілтіп, тамы-
рына қан жүгірткен Гауһар 
Әлімбекова болды. 

– Әскербек ақын екі қа
натым бар деген екен. Бірін
шісі – ақындығым, екіншісі 
– балаларым. Мен үшінші 

қанаты бар дер едім, ол 
жур налистік  өнері  –  деді  
Н.Рахмет. – Мен жолы бол
ған жанмын. Алғаш «Ле-
нин жолы» газетіне қыз
метке келгенде редактор 
Нұр ділда Уәлиев, орынба-
сары, жетекшім Әскербек 
Рахымбекұлы болды. «Мы
н а  уың дұрыс емес, мына-
ны түзе» деп ешқашан да-
уыс көтерген жоқ. Жазған 
мақаламызға түзету енгізіп, 
тігісін жатқызып, баспаға 
жіберетін. Ол кезде ай ат-
тары орыс тілінде жазыла-
тын. Демократияның   ке ліп   
жатқан кезеңі. Жаңа лық
қа ұмтылу, желпіну бар. 
Әскербек ағайдың қолда
уы мен газет тұңғыш рет 
1990 жылы 1  қаңтар  болып  
қазақша  басылып  шықты 
және ол   бас шылықта  отырған  
ке зеңде  бұрынғы «Ленин 
жолы» атауы «Сыр бойы» 
болып ауысты. Мұның өзі 
Әскербек Рахымбекұлының 
Сыр жур налистикасындағы 
тарихи қол таңбасы болып 
қалды.

Кеште ақынның жары 
Г.Ерниязова естелік айт-
ты. Оқушылар жырдан 
шашу шашып, «Ақындық 
– оның тағдыры...» атты 
кітап көрмесі оқырмандарға 
ұсынылды. 

Ақмарал СЕРІКБАЕВА,
Ә.Тәжібаев атындағы 

облыстық кітапхананың 
қызметкері

«Сәйгүліктерден 
сыр аңдағанбыз»

– Ұятымыз көрінбей, теріміз 
текке төгілмей,

Көгілдір көктей тұптұтас 
іргесі елдің сөгілмей,

Өткеру үшін өмірді, 
мөпмөлдір ұят керекақ.   

Дастархан басында да, 
немерелерімен бас қосып 
жұмыс істеп жатқанда да атам 
өзінше сөйлеп отыратын, 
қарадомалақтарының құ лағына 
сіңе берсін дегені шығар. 

Ұят – ішер асың, киер киі мің, 
бұларсыз алысқа бара алмай
тының сияқты, ұят сыз болсаң 
да ұзаққа бара ал майсың. Ұят – 
адамның қ а рауылы, қарауылың 
мықты болсын! Ұят – жан досың, 
жол басшың. Ұяттылармен дос 
бол, қаракөкіректермен қас бол, 
алаяқтардан аулақ жүр! Бар
лық пәлекет – жаман шы лық, 
арамдық, екі жүзділік, арам
тамақтық, қатыгездік, қиянат, 
жалқаулық, иман сыздық ұят
сыз дықтан бастау алады. 

Ұятсыздар –  имансыздар, 
олар арсыз келеді. Олар – 
қанағатсыз, жағымпаз, на-
мыссыз, тойымсыз, сұрамсақ. 
Ұятсыздарға екі дүние – бір 
қадам. Олар  отқа күймейді, 
күйсе де күйгенін білмейді. 
Олар суға батпайды, батса да 
қалқып шыға береді. Оларға сөз 
өтпейді,  айналып келіп алдыңда 
тұрады.

– Ұят болсын жан досың да 
қолбасшың,

Қарауылың, қаруың да 
жолбасшың.

Жүрегіңе ұят сөзін ұялат
Десең егер Жаппар ием 

қолдасын.
«Жаным – арымның сада

қасы» дейтін халықтың ұр пағы 
емеспіз бе,  ұяты бар адам ар-
дан аттамас болар, олардың 
жүрегінде ар, намыс, қанағат, 
әділет сезімдері ұя салған. 

Ел арасында «ұятсыз екен», 
«имансыз адам», «ұялсаңшы», 
«иманжүзді екен», «бетінен 
ұяты көрініп тұр ғой», «ұят 
болмасын» деген сөздердің 
жиі айтылуы да біз үшін иман
дылық  пен арұяттың қан ша
лықты қастерлі де қадірлі, киелі 
де кепиетті  екенін  байқатса  
 керек.  

«Адамда ұялу сезімі тау сыл
ғанда оның өзі де бітеді» депті 
бір ғұлама. 

Адамдар негізі пәк жара-
лып, ұяттан туған, ал қаралық 
пен қасірет кейін пайда болған 
сыңайлы.

– Ұятыңа жүгін де, табын хақ 
Тәңірге күнде сен, 

Сорлылық болар 
ұяттыларды күндесең.

Арұятпен нұрланғандар 
молынан,

Иманы кәміл пенделерді 
кім десең,  

– деп бір тоқтайды.      
Атамыз томағатұйық десе 

де болатындай, көп сөйлемей, 
көбіне үнтүнсіз, ой үстінде 
жүруші еді. Ал кейде  көзі 
ашылған бұлақ сияқты, өзінен
өзі сөйлеп, ағытылып кетеді. 
Ондайда:                         

– Әй, қайсысың барәй, 
– деп шақырып алып, өсиет
нақылдарын ерінбейжалықпай 
тәптіштеп, таратыпталдап ай-
тып отырады да, қолдарыңды 
жайыңдар:

Мінгенің ұяттың 
пырағы болсын!

Жаққаның ұяттың 
шырағы болсын!

Көкірегің ұяттың 
тұрағы болсын!

Шырқағаның ұяттың 
жырәні болсын!

Кигенің ұяттың 
жейдесі болсын!

Таққаның ұяттың 
түймесі болсын! 

Әумин деп, – батаөсиетін 
пәлсапаға толы ғибратты 
сөздермен аяқтайтынды.

Иә, Аллам, өзің сабыр бере 
гөр, ұятты іс істетпегейсің, он-
дайларды көрсетпегейсің. Иә, 
Жаппар ием, өзің таупиық бере 
гөр, ұятты сөз сөйлетпегейсің, 
ұят сөздерді естіртпегейсің, – 
деп үнсіз біраз отырып қалушы 
еді. 

Оразбай ҚОСАНОВ,
еңбек ардагері.

Қызылорда қаласы

Ұят – адамның 
қарауылы

Қазақстан Жазушылар одағының мүшесі, Қазақс тан-
ның құрметті журналисі  Әскербек Рахымбекұлының 
80 жылдығына орай Ә.Тә жі  баев атындағы облыстық 
әмбебап-ғылыми кітапханасы «Ақындық – оның 
тағдыры...»  атты кеш ұйымдастырды.

Ұстаздардан сапалы білім, 
саналы тәлімтәрбие алған 
қаншама шәкірттер қанат 
қағып ұшты. Бүгінде олардың 
алды зейнет жасына жет-
се, кейінгілері Қазақстанның 
түкпіртүкпірінде түрлі салада 
қызмет етіп жүр. Шәкірт са-
насына білім нәрін сеуіп, ел 
болашағының өрендерін тәр
биелеп шығару үлкен жа уап
кершілік екені белгілі.

Күн шуағындай мейірімді, 

ұлағатты, кемеңгер ұстаздар 
С.Жұманов, Ә.Жәнібеков, 
Б.Тө ленов, Ж.Досжанов, 
А.Өтеу  баева, З.Ботақараева, 
Р.Құр   ман ғалиева, Ә.Жолтаева, 
Н.Жұ  манова, Ш.Тұрсынбаев, 
Ұ.Спан ова, С.Онбаевтан жас 
ұрпақ сапалы білім, саналы 
тәрбие алды. Сол шәкірттің бірі 
Жеңіс Манамбаев мектебімізде 
директор қызметін атқарады. 
Ұжым ауызбіршілігі мықты. 
Мектебімізден бірнеше «Ал-

тын белгі» иегері шығып, 
ауылымыздың абыройын ас
қақтата түсті. Алғашқы «Кү
міс медальды» алған  Гүл сім 
Онбаеваның ізінен бір неше іні
сіңілілері ерді. «Алтын белгіні» 
А.Абаев, Ұ.Тіллә, Қ.Бима хан, 
А.Төленова, А.Жәң гір бай, 
А.Шер махан бет, Э.Жол  ды
баева, Г.Балтабаева, С.Қо жа 
берген алды. 

Білім ошағы өткен оқу 
жылында ҰБТ қорытындысы 
бойынша аудандағы мек теп
тердің ондығына ілінді. Оқу
шыларымыз ҰБТда жо ғары 
көрсеткішке ие болып, оқу 
гранттарының жеңімпазы ата
нып, жоғары оқу орындарын-

да оқып жүр. Өткен оқу жы
лында Сәбира Қожаберген 
«Алтын белгі» алып, Ақтөбе 
қаласындағы университетке 
оқуға түсті. Оқушыларымыз 
білім сайысынан, ғылыми жо-
бадан жүлделі орындарға ие 
болып жүр.

Ұстаздық кез келгеннің 
қолынан келе бермейді. Өйт
кені шәкірт тәрбиелеу, оны 
биікке жетелеу, өз білгенін 
өзгеге үйрету сүйіспеншілік 
пен ыждағатты қажет етеді.

Аманкүл СЕЙІТБЕКОВА, 
№229 орта мектептің 

бастауыш сынып мұғалімі. 
Жаңақорған ауданы

Шәкірттердің бақытын аялаған
Жаңақорған ауданындағы №229 мектеп 1970 жылы 

«Абызтөбе» бастауыш мектебі болып ашылды. Қазір 
білім мен тәлім-тәрбиені ұштастырып, шәкірттерін жыл 
сайын алтын ұядан ұшырып келеді.

Қош бол, 
ардақты ұстаз

Бұл – белгілі ғалым, про
фессор, философия ғылым
дарының кандидаты, облыс
тың құрметті азаматы, мар құм 
Мұстафа Матаевтың есте
лігі. Көзі тірісінде өзі құрмет 
тұтқан елдегі ағасы Елшекен 
Қуанышбаев жайлы айтқан ой
пайымы әлі де көпшілік сана
сында. Ал біз әңгімелегелі 
отыр ған кейіпкер саналы ғұ
мырын халық жағдайы мен 
жұрт амандығына арнаған ақ
сақал еді. Баяндалық.

Сырдың төменгі ағысында 
орналасқан көп ауылдың бі
рі – Жаңақұрылыс. Түтін са
ны 150ге жетпейтін мұн
дағы елдің бар тірлігі – мал 
шаруашылығы. Ауыл маңын
дағы көлден балығын аулап, 
құсын атып, нәпақасын адалы
нан терген момын жұрт. Мек
тебі, клубы, балабақшасы һәм 
шағын емханасы бар. Осы бір 
елеусіздеу жатқан елде Ел ше
кен дүниеге келіпті. Бұл кө
некөздерден естігеніміз.

Жаңақұрылыс ілгеріде 
«Ақ  бөгет» деп аталған. 1928 
жылы дүние есігін ашқан ол 
бар ғұмырын халыққа қызмет 
етуге арнайтынын білмесе ке
ректі. Тектілік тегінде бо
лар, алты Әлімге ортақ, аузы 
дуалы би Пұсырманнан тарай
тын буынның уақыт өте келе 
ел қадірлісіне айналатынын 
Жаратқаннан өзге кім білсін?!

Сол заманда «Ақбөгет» ауы
лында Елшекен Қуанышбаев 
елмен бірге еңбекке ерте ара
ласты. Соғыс оның балалық 
шағын ұрлады. Мектепті тастап, 
зоба лаң жылдардың ауыр жүгін 
көтерісті, бейнет кешкен жұрт
пен бала Елшекен де бірге 
жүрді.

Кейін оқуын қайта жалғас
тырған оның үздіктер қатары
нан табылуы табиғатынан 

зерек, құймақұлақ екенін 
көрсетсе керек. 1942 жылы 
7класты бітірген соң «осы 
қанағат» демей, оқуға құштар
лықпен алға жылжи берген еді. 
Соғыстың қаһарлы шағында 
қаншама қиындық еңсені бас
қанмен, білімге ұмтылған жас 
1943 жылы Қызылорда пе
дагогикалық училищесіне тү
седі. Бәрібір ауылдағы ауыр 
тұрмыс өз салмағын салмай 
қоймайды. Оқуды тастап, ел
жұртпен бірге ауыр бейнетті 
арқалауға кете барған еді.

Соғыс аяқталған кез. Бей
біт өмірмен қауышқан жұрт 
мәресәре. Елшекен 1945 жы
лы бұрынғы оқуын қайта жал
ғастырып, оны 1949 жылы үз дік 
аяқтады. Бір ден ауылға оралып, 
«Ақбө гет» мектебіне алдымен 
мұға лім болып, аз уақыттан соң 
оқу ісінің меңгерушілігіне жо
ға рылаған. Өз біліміне онша 
көңілі толмаған жігіт 1950 
жы лы Ақтөбедегі педаго ги
ка лық институтқа түсіп, 1953 
жылы тәмамдап үлгерді. Жара
тылыстану пәндері бойынша 
мамандық алған оның мұға
лімдік жолдың машақатын ең
серуге бет алған тұсы еді бұл. 
Қош, 19531974 жылдары өзі 
туған ауылдағы мектепті бас
қарған Елшекен 20 жылдан 
астам білім шаңырағының 
бар лық ыстықсуығына төзіп, 
маңдай терін тамшылата еңбек 
еткені үлкендердің есінде.

«Елу жылда ел жаңа» дейді 
қазақ. Заман құбылып, қоғамға 
оң өзгерістер еніп жатты. Бақ
сының құмалағындай шашыла 
қоныстанған көп ауылдың басы 
бір жерге біріктірілген. Ауыл 
ішіне енген мұндай жаңалыққа 
Елшекен де үрке қарамай, ел 
ағаларымен тізе қосып, бұл 
жолы да білек сыбана, бірлесе 
араласты. Қазалыға қарасты 

Жаңақұрылыс атанған жұрт
тың тұрмысын жақсарту, яғни 
мектеп жаңарту, интернат са
лу, малшы қауымның бала
ла рын орналастыру сияқ ты 
то лып жатқан қауырт  тірші
лік тің басты  тұтқасы бола 
білді, бірінші болып  жүрді. 
Совхоз директоры Құл мырза 
Тілеуовпен бірге клуб, бала
бақша, сауда үйін тұрғызып, 

мұзқала салдырып, елдің ал
ғысын алды. Аядай ғана Жа
ңа құрылыста қалада жоқ жа
ңалықтар болып жатты. 

1974 жылы Жаңақұрылыс 
ауылдық кеңесіне төраға бо
лып сайланып, 1989 жылға 
дейін үздіксіз ауыл өмірін 
жақ сартуға үлес қосты. Еңбек 
ескерусіз қалмады, бірнеше 
марапат таулар, түрлі сыйлыққа 
ұсы нылды. «Қазақ КСР Халық 
ағарту ісінің озық қызметкері» 
атанды. Аудандық, сонымен 
қатар бірнеше ауылдық ке
ңеске үздіксіз депутат болып 
сай ланды. Абыройлы ел аға
сына айналды. Бір жерде та бан 
аудармастан қызмет қыл ған 
ол үлкейген шағында ауылдық 

ардагерлер кеңесін басқарып, 
өзекті мәселелерден шет қал
мағанын жерлестері әлі де 
жыр қылып айтады. Аға буын, 
сон дайақ қызметтес әріп тес
тері «Еңселі ер – Елшекен» 
кітабында ол туралы осылай 
дейді. 

Әріптес демекші,  Ел ше кен 
Қуанышбаев Арал,  Қ а залы ау 
дан дарының бас шы  лары Қозы 

тай Әбуов,  Қа һар ман Табынбаев, 
Елеу Кө шер баев, Самұрат 
Имандо сов, Жарылқасын Шә
ріпов, Нәж мадин Мұсабаев, 
Болатбек Пұ сырманов, Айтбай 
Кө шербай, Алашыбай Баймыр
заев, Биғали Қаюпов және Қо
жахмет Бекқожаев, Қуаныш
қали Шапшаңов, Әбдімәжит 
Әмірғалиев, тағы басқа ел 
басқарған азаматтармен сый
ластықта болып, ауылдың мә
селелерін көтеріп, оны шешу 
жолдарын да айтып жүретін. 

Қазақ тағы айтады «Бей
нет түбі – зейнет» деп. Ол 
өмірдің ащытұщы сын қатар 
татқан қосағы Құр манбике 
Ерниязовамен бірге он екі 
баланы өсіріп, бақты. 55 немере, 

53 шөбере сүйді. Балаларының 
бәрі де жоғары білім алып, 
дәрігер, мұғалім, инженер, т.б. 
салаларда еңбек етіп келеді. 
Өмірден өз орнын тауып, ата
анадан алған  өнеге жолымен 
өсіпөнуде. Олар да өмірге 
ұрпақ әкеліп үлкен шаңырақтың 
керегесі кеңейді, құтты әулетке 
айналды.

Естеліктерді жалғасақ. 
КСРО және Қазақстан Журна
листер одағының мүшесі, 
Мә дениет қайраткері Шәкі
рат Дәр мағамбетұлы өз есте
лігінде: «Иә... Елшекен отты, 
бұла күші тасыған қайраткер 
болатын. 1953 жылыақ ха
лық оны қалаулылар қата ры
на қосты. Шекаралық қоныс 
болғандықтан ба, Жаңа құ
ры лыс бірде Арал, бірде Қа
залы аудандарының аума
ғына беріліп, жетім баланың 
күйін кешкен уақыты да 
болды. Кеңшар статусын ал
ғанға дейін Қаратерең, Сой
ғанды, Майдакөл ауылдық 
кеңестерінің қол астында жүр
ді. Қуанышбаев болса, осы 
жергілікті кеңестердің бәріне 
депутат болып сайланды және 
халық депутаттары Қазалы 
аудандық ХVI, ХVIІ, ХVIІІ 
шақырылымдарында да депу
таттық мандатқа ие болды. 
Осындай үлкен басқосуларда 
ауылының жоғын жоқтап, мін
беге шыққанының талай мәр
те куәсі болдық» деп өт кен 
жылдарды ой елегінен өткі зе
тіні бар.

2014 жылдың тамыз айында 
өмірін мәнді де мағыналы 
өткізген ардақты ақсақал 
мәң гілік сапарға, аттан ды. 
Жаназасына жиылған көп
шіліктің санында есеп жоқ. 
Талай жыл қызметтес болған 
Қа залы ауданының құрметті 
азаматы Талайлы Бөріқұлақов 
қаралы митинг ашып, қазыналы 
қарт жөнінде толғағаны бар. 
«Мен білерде, Жаңақұрылыста 
Елекең араласпайтын шаруа 
болмайтын. Торқалы тойды 
да, топырақты өлімді де жай
ғаудың төрелігін Елекең ай
татын. Тентекті тезге салуда, 
ағайынға араша болуда соңғы 
сөз Елекеңдікі еді. Мен бі
лерде, Елекең халықтың сөзін 
сөйлейтін, мемлекеттің мүд
десін ойлайтын, аузы дуалы, 

сөзі уәлі, еліне еге азамат еді» 
деп артындағы қалың жұртқа 
жұбату айтыпты.

Расымен, бүгінде қара ба
сын күйттегендер көп. Ата 
сақалы аузына түссе де пәтуа 
айта алмайтындарды көр ген
де еріксіз егілесің. Елдік ке ша
қырар Елшекендер шыны мен 
азайып бара ма? 

Елшекен ақсақал «су бар 
жерде тіршілік тоқтамақ емес» 
дейтін сөзін үнемі айтатын. 
Әсіресе, Қазалы ауданы, Бе
карыстан би ауылы арқылы 
келетін «Қара арық» каналы 
үшін талай жерге барды, та
банын тоздырды. Сондағысы 
– халық егін салып, еңбегінің 
рахатын көрсе деген тілек. 
Дегеніне жетіп, жас жігіттерді 
өзі бастап, сол каналдың ұң
ғылшұңғылын  тазалап, та лай 
жылдан бері су жүрмей, ке
зенесі кепкен каналды ар шыды. 
Әкімдердің мазасын қашырып, 
су айдатты. Сондай қажырлы 
құлшыныстың арқа сында Жаңа
құрылыс халқы бір кездері 
тарыдан мол өнім алды, бала
шаға қауынқарбызға мей лінше 
тойды. 

Қайтыс боларынан бұрын 
ел жағдайының жақсарғанын 
көріп кетті. Армансыз кетті. Өз 
ұсынысымен Жаңақұрылыста 
балабақша, емхана, мектеп 
құ рылысы салынды, ауызсу 
құбыры жүргізілді, телефон 
мұнарасы орнатылды. Сөз 
жоқ осы нысандардың салы
нуына Елшекеннің сөзі сеп 
болды. Әсіресе, Қаратерең мен 
Жаңақұрылыс арасына «Көк
арал» бөгетін салған құры
лысшыларға аудан аты нан 
ұсы ныс тастап, тасжол құры
лысын, көлдердің саға сына су 
тоспаларын жүргізуде ақса
қалдың ақылкеңесінің орны 
бөлектұғын. 

Ендігі мақсат – қатар жатқан 
қос аудан Қазалы мен Аралға 
тең қызмет қылған Елшекенді 
естен шы ғармай, кейінгі ұрпақ 
өз ерім деп үлгі тұтар азаматтық 
кел бетін айшықтау. Есімін есте 
қалдыратын жұмыстар атқа
рылса, сөз жоқ, Елшекен Қуа
нышбаев бұған әбден лайық. 
Әрі бұл еңбекке, елге адал 
қызмет қылғанға құрмет болары 
сөзсіз.

«Қазгермұнай» БК» ЖШС ұжымы 
мұнай және газ өндіру операторы Бисенбаев 
Қайратқа анасы 

Бисенбаева Әрібжанның
қайтыс болуына байланысты қайғы сына 
ортақтасып, көңіл айтады.

***
И.Әбдікәрімов атындағы Қы зыл орда 

аграрлық техникалық жоғары кол лед жінің 
ұжымы Қорқыт ата атын дағы Қызылорда 
университетінің арда гері, «Физика және 
математика» кафе дра сының профессоры 

Абдрахманов Нұртаза 
Мансұрұлының

қайтыс болуына байланысты мар құм ның 
отбасы мен туғантуыстарына қай ғы ла рына 
ортақтасып, көңіл айтады.

Мұралық істің ашылғанын 
хабарлайды

Қызылорда қаласының жеке нотариусы Бердалиева 
Мира Кыстаубаевна (лицензия №0000316, 27.11.1998 
ж.) 2021 жылдың 25 қарашасында қайтыс болған 
азаматша Бекмуратова Бахиткульдің атынан мұралық 
істің ашылғанын хабарлайды. Мұрагерлері болса, 
мына мекенжайға хабарласуын сұраймыз: Қызылорда 
қаласы, Ғ.Мұратбаев көшесі 3 В (ЦОН аялдамасы), тел.:  
8 702 777 27 22.

«Туған жерге туын тіккен азамат тура жүріп, тіке 
сөйлеп, әділін айтатын мінезі, жанына жайсаңдық, 
қанына қазақы қалып ұялатқан болмысымен, үлкенге 
сыйлы, кішіге құрметті, беделді болды. Бір ауылдың 
аясына сыймайтын Елшекен нағыз ел азаматы еді. Оны 
Арал мен Қазалының зиялы қауымы бірдей сыйлайтын. 
Басқа өңірдегі белгілі азаматтар да ел ағасына 
тілеулестік танытып жататын».

Ержан ҚОЖАС,
«Сыр бойы»Sb

ХАЛҚЫНА 
ҚЫЗМЕТ 
ҚЫЛҒАН

Өңірімізде физика, 
математика пәні мұғалім
дерін дайындауға зор 
үлес қосқан ардагер ұс
таз, профессор Нұртаза 
 Ман сұр  ұлы Абдрахманов 
дү ние ден озды.

Нұртаза Абдрахманов 
1948 жылы 21 мамырда 
Сырдария ауданы, Бір 
қазан ауылында дү
ниеге келген. 1969 

жы лы Н.В.Го голь атын дағы Қызылорда педа
гогикалық инс титутының физикаматематика 
факу льтетін бітірген соң, өндірісте оқу шебері, 
мектепте физика пәні мұғалімі қызметтерін 
атқарады. 

1971 жылы Қызылорда педагогикалық 
институтының физикаматематика факуль
тетіне жұмысқа ауысып, өмірден өткенше 
жұмыс істеген. Осы кезеңде университетте 
аға лаборант, кафедра меңгерушісі, факультет 
деканы, доцент, университет проректоры 
қызметтерін абыроймен атқарды.

Профессордың 80нен аса ғылыми еңбегі 
мен 1 монографиясы жарық көрген. Білім 
саласының дамуына сүбелі үлес қосқаны 
үшін Мемлекет басшысының, облыс және 
қала әкімдерінің Алғыс хаттарымен, ҚР Білім 
және ғылым министрлігінің «Ы.Алтынсарин» 
төсбелгісімен, «Еңбек ардагері» медалімен 
марапатталған.

Нұртаза Мансұрұлы білім саласында 
ғана емес, отбасылық өмірде де жанұясының 
тірегі бола білді. Өмірлік жары Қалдыгүл 
Рүстемовамен екі ұл, екі  қыз  тәрбиелеп  өсірген.

Ғалым өз еңбегіне шығармашылықпен 
қарайтын, жоғары мәдениетті шәкірттер 
тәрбиелеген ұстаз ретінде жадымызда мәңгі 
сақталады. Университетке сіңірген еңбегі еш
қашан ұмытылмайды.

Қорқыт ата атындағы Қызылорда 
университетінің ұжымы

ҚҰҚЫҚ ҚҰРЫҒЫ

Жоғалған қыз 
Алматыдан табылды
Наурыз айының 25 жұлдызынан 

бастап іздеуде болған жасөспірім қыз 
облыстық ішкі істер басқармасы жедел 
уәкілдерінің іздестіру жұмыс тарының  
нәтижесінде Ал маты қала сынан 
табылды. Оны Қызыл орда қалалық 
полиция басқармасы қызметкерлері 
қалаға аманесен жеткізіп, атаанасына 
табыстады. Жасөспіріммен және 
оның атаанасымен профи лакти калық 
бағытта түсін дірме жұмысы жүргізілді. 

Анасы қызының дін аман табыл
ғанына қуанып, алғысын білдірді. 
Полицейлер атааналарға балаларды 
бақылауда ұстау керектігін ескер теді. 

Есірткі сатушы 
ұсталды
Полиция департаментінің Есірт кі 

қылмысына қарсы ісқимыл басқар
масының қызметкерлері жүргізген 
жедел ісшара барысында 32 жастағы 
қала тұрғыны ұсталды. Ол ірі мөлшерде 
есірткі затын сатқан. Салмағы 274 
грамға жуық кептірілген марихуана 
заттай дәлелдеме ретінде алынды.

Аталған дерек бойынша 
Қылмыстық кодекстің 297бабымен 
есірткі, психо троптық заттарды, сол 
тектестерді өткізу мақсатында заңсыз 
дайындау, қайта өңдеу, иемдену, 
сақтау, тасымалдау, жөнелту не өткізу 
бойынша сотқа дейінгі тергептексеру 
жүргізілуде. Күдікті қа лалық полиция 
басқармасының уа қытша ұстау 
изоляторына қамалды.

Заңсыз балық 
аулаған
Қармақшы ауданы полиция 

бөлімінің қызметкерлері рейд 
барысында АқжарКөмекбаев ішкі тас 
жолының Тұрмағамбет ауылы тұсында 
Нива2121 автокөлігін тоқтатып 
тексерген. Көліктің жүк салғышынан 
заңсыз ауланған 3 қап балық, 2 
дана жарық шам және 1 шанышқы 
құралы айғақ зат ретінде алынған. 
Тағайындалған тауартану зерт теуі 
бойынша жүргізілген сараптама қоры
тындысымен 3 қапқа салынған балық
тың салмағы 75 келі 652 грамм екені 
белгілі болды. 

Аталған дерек бойынша 
Қылмыстық кодекстің 335бабы 
1бөлігімен тергептексеру жүр
гізілуде.

«Уылдырық-2022» 
шарасы
Облыс аумағында балық уылдырық 

шашатын кезеңде браконьерліктің 
жолын кесу үшін “Уылдырық2022” 
жеделпро фи лактикалық ісшарасы 
өтеді. 

Облыстық полиция депар та
мен тінің қызметкерлері орман шар
уашылығы және жануарлар дүниесі 
аумақтық инспекциясы, АралСыр да
рия облысаралық бассейндік балық 
шаруашылығы инспекциясы маман
дарымен бірлесіп, жеделпрофи лак
тикалық ісшаралар кешенін өткізуді 
жоспарлауда. Рейдтік ісшаралар 

1 сәуір – 31 мамыр аралығында 
Сырдария өзенінде, 20 сәуір мен 
10 маусым аралығында барлық су 
айдындарында, сондайақ 1 мамыр 
мен 10 маусым аралығында Кіші Арал 
теңізінде өткізіледі.

Мемлекеттік нөмірін 
алып кеткен
Қала аумағындағы көпқабатты 

үйдің ауласында тұрған «Subaru»  
автокөлігінің артқы мемлекеттік   
нөмерін   ұрлап   кет кені жөнінде «102» 
арнасына хабарлама түскен. 

Оқиға орнына барған криминалдық 
полиция бөлімінің жедел уәкілдері 
күдіктіні алысқа ұзатпады. Олар 
23 жастағы қала тұрғынын ұстады. 
Аталған дерек бойынша сотқа дейінгі 
тергептексеру жүргізілуде. 

46 балаға  құқықтық 
көмек көрсетті
 
Қалалық полиция басқар масының 

ювеналды полиция қызметкерлері 
«Құқық тәртібі» ісшарасы ая сын
да есепте тұрған 16 қолайсыз отба
сының 46 баласымен құқықтық 
профилактикалық әңгімелесу жүргізді.

Ісшара барысында құқық бұзушы 
141 жасөспірім басқармаға жеткізіліп, 
олардың атааналарына хаттама 
толтырылды. Ювеналды полиция 
қызметкерлері түнгі уақытта ойын
сауық орындарында болған және 
ересектердің бақылауынсыз көшеде 
жүрген балаларды анықтады. 100 ата 

анаға ҚР ӘҚБтК 442бабы бойынша  
шара көрілді.

Жыл басынан бері басқарманың 
кәмелетке толмағандарды бейімдеу 
орта лығына 73 жасөспірім орналас
тырылды. Оларға орталықтан психолог 
мамандар полиция қызметкерлерімен 
бірлесе отырып, құқықтық көмек 
көрсетті. 

Автокөлігін айдап 
кеткен
Қалалық полиция басқар масының 

«102» арнасына 71 жастағы қала 
тұрғыны қоңырау шалып, көпқабатты 
үйдің аула сында тұрған «Chevrolet 
Nexia» маркалы автокөлігінің ұр
ланғаны жайлы хабарлаған. Келті
рілген материалдық шығын 3 800 000 
теңгені құрайды.

Дер кезінде барлық криминалды 
полиция бөлімінің қызметкерлеріне 
ұрланған автокөлік бойынша бағыт
бағдар берілді. Көп ұзамай қала 
аумағында мемлекеттік белгісі жоқ 
күдікті көлік тоқтатылған. Тексеру 
барысында «Chevrolet Nexia» ұрланған 
автокөлік екені анықталды.

Полиция қызметкерлері жүргіз
ген жедел іздестіру жұмыстарының 
нәтижесінде күдікті 27  жастағы облыс 
тұрғыны ұсталды.

Қазіргі уақытта Қылмыстық 
кодекстің 200бабы 1бөлігі бо йынша 
сотқа дейінгі тергеу басталды. 

 
Гүлбану МАҚАЖАН,

«Сыр бойы»

Қарулы Күштерінің бірыңғай жүйесін 
құрайтын қазіргі заманғы, саны  жанынан 
жинақы, жақсы жабдықталған және жауынгерлік 
қабілеті жоғары Құр лық әскерлері, Әуе 
қорғанысы күштері мен Радиоэлектроника және 
байланыс әскериинженерлік инсти туты және 
Кадет корпусы құрылды. Әскери оқу орындары 
әскерилердің кәсіби шеберлігін арттыру 
саясатын жалғастыруда. Сонымен бірге әскер
лерді келісімшарт негізінде жасақтау, армияны 
қазіргі заманғы қаружарақпен жарақтандыру 
одан әрі дамытылды.

Сонымен қатар, өмірін әскермен байла
ныстыруға шешім қабылдаған азаматтар үшін 
қолайлы әлеуметтік жағдайлар жасалатын 
болады.

Бүгінгі күні отандық әскери білім беру 
жүйесін Қорғаныс министрлігінің қара мағында 
әскери оқу орындары құрайды.

1. Алматы қаласында орналасқан Құр лық 

әскерлерінің әскери институты.
2. Ақтөбе қаласында орналасқан Екі 

мәрте Кеңес Одағының батыры Т.Бигелдинов 
атындағы Әуе қорғанысы күштерінің әскери 
институты.

3. Алматы қаласында орналасқан  Радио
электроника және байланыс әскериинженерлік 
институты. 

4. Ақмола облысы Щучинск қала
сында орналасқан Қорғаныс министр лігінің 
Ш.Уәлиханов атындағы Әскери колледжі.

ҰБТ мынадай жалпы білім беру  пәндерінен 
жүргізіледі:

математика, физика – негізгі пән, Қазақстан 
тарихы, қазақ немесе орыс тілдері;

кемінде 50 балл, оның ішінде математикадан 
сауаттылығы немесе математикадан кемінде 
7 балл, ал қалған пәндер бойынша – кемінде 4 
балл тестілеу нәтижесі бар үміткерлер келесі 
емтихан тапсыруға жіберіледі.

Әскери оқу орнын бітірген азамат 
лейтенант шенімен оқу бітірісімен Қазақстан 
Республикасы Қарулы Күштерінің әскери 
бөлімдеріне жөнел тіліп, әскери қызмет 
атқарады, яғни әскери мамандықты таңдаған 
азаматты жұмыссыз қалдырмайды. Керісінше 
мүмкіндігінше  үйжаймен  қамтамассыз  етіп 
барлық жағдайды жасайды.

Сондықтан қаламыздағы болашақ ел 
қорғайтын ер азаматтар Бауыржан атала
рымыздай жаужүрек батыр болғылары келсе, 
елінің тыныштығы мен қауіпсіздігі үшін 
қызмет етуді мақсат тұтар болса, жергілікті 
жердегі Қорғаныс істері  жөніндегі  басқармаға 
(военкоматқа)  жолығуларын  сұраймыз.

Мекен-жайымыз: Қызылорда қаласы, 
Қазантаев көшесі №19

Байланыс телефондары: 26-42-50, 
8 777-680-34-58, № 118 кабинет

Қазақстан Республикасы Қорғаныс 
министрлігі республикалық мемлекеттік 
қазыналық кәсіпорыны «Әскеритех никалық 
мектебі» Алматы филиалы базасында өтеусіз 
негізде мерзімді әскери қызмет өткермеген 
азаматтарды оқуға шақырамыз.    

11 сынып бітірген азаматтарды «В1,С1» 
санаттағы әскери жүргізу ші лерді даярлау 
бойынша оқуға шақырамыз.    

Әрбір азамат оқу кезеңінде далалық киім

кешекпен, үш мезгіл тамақпен  қамтамасыз 
етіледі. Бітіргеннен кейін мерзімді әскери 
қызметке міндетті түрде жөнелтіледі. Сонымен 
қатар, әскери  борышын өтеп болғаннан 
кейін мамандығымен келісімшарт бойынша 
әскери қызметке орналасуға мүмкіншілігі, 
әсіресе Қызыл орда қаласы маңындағы  әскери 
бөлімдерге орналасуға болатынын жеткіземіз.

Денсаулық жағдайы бойынша жарамды, 
бойы 170 смден төмен емес;

Жасы он сегіз  жасқа толған және  жиырма 
екі  жасқа дейінгі аралығы бо йынша әскерге 
шақырылушылар;

Қылмыстық жауапкершілікке тартыл маған;
Оқу мерзімі: үш ай. 
Ниет  білдірген азаматтар төмендегі 

мекенжай бойынша, Қызылорда қа ласының 
қорғаныс істері жөніндегі басқармасына – 
Қазантаев көшесі,  19 үй, №118 кабинет, 
26-42-50, 8-705-680-34-58 телефоны арқылы 
хабарласуларыңызға  болады.

ХАБАРЛАНДЫРУ

ОБЛЫС ТҰРҒЫН ДАРЫНЫҢ НАЗАРЫНА!

ТАБИҒАТ ТЕРЕЗЕСІӨНЕРПАЗ БОЛСАҢ...

ФУТБОЛ

b

ТУРНИР

Турнирді қалалық білім бөлімі мен Ә.Тыныбаев 
атындағы №11 мектеп-лицей ұжымы ұйым дас тырған. 
Іс-шараның мақсаты – білім қызметкерлерінің спортқа 
деген бейімін шыңдау, өзара тәжірибе алмасу, спортты 
дамыту және насихаттау.

Еске алу шарасына қалалық білім бөлімі кәсіподақ 
ұйымының төрағасы Орынша Әлімбетова, марқұмның 
әріптестері, жұбайы Гүлжаһан Ешенова және балалары 
қатысты. 

Оразбек Ешенов еңбек жолын 1979 жылы Сыр-
дария аудандық балалар мен жасөспірімдер спорт 
мектебінде еркін күрестен жаттық тырушы болып 
бастаған. Әр жылдары мұғалім, М.Мәметова атын дағы 
педагогикалық училищеде оқытушы болып еңбек ет-
кен. Сырдария аудандық спорт мектебінде директордың 
оқу-тәрбие ісі жөніндегі орынбасары, мектеп директо-
ры секілді жауапты қызметтерді атқарған. 1988 жылдан 
бастап өмірінің соңына дейін №11 мектеп-лицейде дене 
тәрбиесі пәнінің мұғалімі болды. 

– Ұлағатты ұстаз  Оразбек Ешенов – саналы 
ғұмырын ұрпақ тәрбиесіне арнаған жан. Әуелде 
мұғалім, кейін спорт мектебінің директоры болып 
қызмет атқарған азамат өнегелі шәкірттер тәрбиеледі. 
Ол кісінің өмір жолы, рухани жан дүниесінің байлығы, 
адамға деген мейірімі ерекше болды. 37 жылдан астам 
уақыт ұстаздық жолда аянбай тер төккен ағамыз 
отбасының тірегі, ақылшысы, арқасүйер азаматы бола 
білді. Білікті ұстазды еске алып, атқарған сан салалы 
қызметін жас ұрпаққа үлгі ету  – біздің міндетіміз, –  
деді О.Әлімбетова. 

Жарыс нәтижесі бойынша 3 команда жүлделі 
орындарға ие болды. Атап айтсақ, 1-орынды 
А.Тыныбаев атындағы №11 мектеп-лицейінің коман-
дасы, 2-орынды С.Толыбеков атын дағы №3 ІТ-мектеп-
лицейінің мұға лімдері, жүлделі 3-орынды Ж.Қизатов 
атындағы №23 мектеп-лицейдің ұстаздары жеңіп алды. 
Турнир жеңімпаздары ауыспалы кубокпен, естелік сый-
лық тармен және мақтау қағаз дарымен  марапатталды.

Шағын футбол 
турнирі

Н.Ергешбаев атындағы №172 орта мек
тепте білікті ұстаз Оразбек Ешеновті еске 
алуға арналған шағын футбол турнирі өтті. 
Турнирде Абай атындағы үш тілде оқытатын 
дарынды балаларға арналған мектеп, №3  ІТ
мек теп, №№11, 15, 23, 264 мектеплицейлер, 
№144 орта мектеп, №212 мектепгимназиясы 
командалары бақ сынады.

Өрік дегенде жаһандық 
желі бетінен оқыған мына бір 
оқиға ойыма оралды. Жаңа үй 
алған отбасы мүшелері баспа-
на құрылысын бастаймыз деп 
әрекет жасайды. Трактормен 
жердің топырағын айдатады. 
Сондай сәтте бір түп өрік ағашы 
тамырымен қопарылып құлап 
кеткен. Жер ылғалы әлі кете 
қоймаған уақыт. Ағаш тамыры-
на жабысқан топырақ түспестен 
сол күйі тұрып қалды. Сол аз 
ғана топырақтан нәр алған өрік 
қайта бүршік жарып, айналаға 
хош иісін ашып гүлдейді. Ағаш 
құлап жатқанына қарамастан 
осындай құбылыспен көрген 
адамды таңғалдырды. Кейіннен 
өрік ағашы әжептеуір түйін са-
лыпты. Жапырағының арасы-
нан көгеріп көрініп тұр. Құлап 
жатса да, көпке дейін жапырағы 
жайқалып тұрған көрінеді. Бұл 
өрік ағашының өмір сүруге де-
ген ұмтылысын айғақтайды. Ба-
бын жасай білсең, одан мол өнім 
алуға негіз бар.

Қорқыт ата атындағы Қызыл-
орда университетінде геогра-
фия және биология пәндерінен 
дәріс беріп жүрген ғалым Ораз-
хан Айдаров мұндай көркем 
сәттерді қалт жібермей, соны 
тамашалауға шетелден туристер 
тартуға болатынын айтады. 

– Жапонияда сакура аға-

шы ның гүлдеуін ерекше іс-
шара ретінде өткізеді. Ол біздің 
өрік, шие және жиде ағашы 
секілді кәдімгі ағаш қой. Әрбір 
табиғат құбылысы адамға ерек-
ше әсер етеді. Біз мұны әлемдік 
деңгейде насихаттай алсақ, оған 
туристерді тартуға болады. 
Елімізде өрік ағашының көлемі 
өте аз. Қазір олардың базардағы 
бағасы 1,5-2 мың теңге тұрады. 
Шие де арзан емес. Сондықтан  
екінші жағынан оны еккен 
адамға қаржылай көмек болаты-
ны тағы бар. Бас тысы ықылас ке-
рек, – дейді О.Айдаров. 

Оның айтуынша, өрік ағашы 
100 жылға дейін өмір сүреді. 
Ғасырға жуық уақыт ішінде ол 
25-40 жыл жеміс береді. Жемісі 
негізінен шілде айында піседі. 

– Отырғызғаннан кейін 3-4 
жылда жеміс бере бастайды. Ал 
бесінші жыл өткенде 3-5, жеті 
жылғысы 15-20, 15-20 жылғысы 
60-100 келіге дейін өнім береді. 
Ал Кавказ бен Орта Азияда 
бір ағаштан 300-400 келі жеміс 
беретін сорттары бар. Жемісінің 
құрамында  қант, алма және ли-
мон қышқылдары, 10 процент 
керотин, 0,4-1,3 процент пектин 
заттары болады. Ал тұқымында 
29-58 процент май бар. 
Кептірілген өріктің құрамында 
калий мен қант көп. Жемісті 
кептірілген және өңделген 

күйінде пайдаланады. Өріктен то-
сап, шырын, мармелад, персипан 
жасайды, десерт ретінде кәдеге 
жаратады. Жемістің аталған түрі-
нің жүрек, бүйрек ауырғанда, 
анемияға, жүйке ауруларына 
пайдасы бар. Кептірілген өрікті 
несеп ай да ғанға қолданады, – 
дейді О.Айдаров.

Өрік гүлімен көбінесе жоғары 
температура, жөтел, тамақ ау-
руы, кеуде қуысының қысылуы, 
бас айналу немесе тәбеттің 
төмендеуі сияқты ауруларды 
емдейді. Ежелгі медициналық 
кітаптарда бұл гүлдің көптеген 
ерекшелігін көрсетеді.

Өрік ағашы Қытайдағы жа-
байы өсімдіктен шамамен 3000 
жыл бұрын пайда болған. Оны 
кейіннен ата-бабаларымыз оң-
түс  тікте жер қазып жүргенде 
тауып алған. Әдемі болып 
шабдалы гүлдеріндей жай-

нап тұрғанын көріп, ағашты 
көрмеге әкелді. Уақыт өте  өрік  
гүлі  Вьетнамдағы  Ай  Жаңа  
жылының  символының біріне 
айналған.

Расында, біз  жеміс  ағаш та-
рына өз деңгейінде қамқорлық 
жасап жүрген жоқпыз. Жаз ай-
ларында өңірде оған сұраныс ар-
тып кетеді. Дегенмен оны сырт-
тан тасымалдауға әуеспіз. Айта 
кетерлігі, жеміс ағаштары суды 
өте көп қажет етпейді. Сондай-
ақ, оларға аса көп қамқорлық та-
ныту керек емес. Бастысы, ниет 
болса жетіп жатыр. 

Міне, көктемнің тағы бір 
шуақты күндері басталды. Жер-
дүниеге жан бітіп, табиғаттың 
өзі көркем кейпіне енді. Бау-
бақшада өрік гүлдеді. Хош иісі 
мұрын жаратын күн де алыс 
емес.

Н.Бекежанов атындағы облыстық 
академиялық музыкалық драма театрын
да «Өнер қуған өрендер» атты көркемөнер 
үйірмелері қатысушыларының мерекелік іс
шарасы өтті. Оған облыс әкімінің орынбасары 
Қайрат Нұртай қатысты.

Концерттің мақсаты – Сыр еліндегі бала-
лар шығармашылығына жаңа серпін беріп, киелі 
топырақтан қуат алған жас өрендерге қолдау білдіру.

̶ Мемлекет басшысы биылғы жылды «Бала-
лар жылы» деп жариялап, өскелең ұрпаққа ерекше 
көңіл бөлуді тапсырды. Осы ретте облыс көлемінде 
жас ұрпаққа рухани тәрбие беру мақсатында игі іс-
шаралар өтіп жатыр. Ең алдымен бүгінгі концерттің 
ұйымдастырушыларына алғыс айтқым келеді. 
Мұндай іс-шаралар жас ұрпақтың рухани тәрбие ал-
уына септігін тигізеді. Бұл, әрине соңы емес, алдағы 
уақытта жалғасын табады. Өнерпаздарға сәттілік 
тілеймін. Өнерлерің өрге жүзсін, ̶ деді облыс әкімінің 
орынбасары.

 Сахна шымылдығын қалалық «Балбұлақ» үлгілі 
халықтық би ансамблі ашты. Мерекелік концертті 
«Сыр сандуғаштары» балалар вокалды тобы «Көк 
аспан» әнімен жалғастырып, сырдариялық «Балауса» 
балалар би ансамблі көрермендерді әсем билерімен 
баурады. «Тек алға!» деп ән шырқаған «Ғажаби» во-
калды-аспапты ансамблі көрерменнің зор қошеметіне 
бөленсе, Қазалы ауданынан келген «Дос-STAR» 
квартеті А.Қоразбаевтың «Елге тілек» әнін айтты. 
Сондай-ақ, басқа да аудандардан келген өнерпаздар 
өздерінің әсем ән-билерімен көрермен көңілін көтерді.

Жас өрендердің өнер кешін мәдениет, архив-
тер және құжаттама басқармасының қолдауымен 
облыстық халық шығармашылығын дамыту және 
мәдени-продюсерлік орталығы ұйымдастырды. Кө-
рер мендер қатысушы өнерпаздарды құттықтап, гүл 
шоқтарын ұсынып, естелік суретке түсті.

Өнер көгіне 
талпынған 
өрендер

Биыл бірінші лигада 
доп тебетін Қызылорданың 
«Қайсары» 6 сәуірде 
Қазақстан кубогының 
бірінші кезеңінде 
Көкшетаудың «Оқжетпес» 
командасын қабылдайды. 
Жарыс тың аталған са
тысынан өткен жағдайда 
олар «Байқоңыр» мен 
«Жас сұңқар» жұбының 
жеңімпазымен кездеседі. 
Ал 17 сәуірде біріншіліктің 
алғаш қы ойынында 
Шымкенттің «Оңтүстік 
академия» клубымен кезде
су күтіп тұр. 

Жаңа маусымға дайындық 
барысында қызылордалық клуб 
үш оқу-жаттығуын өткізді. Оның 
екеуі қалада өтсе,  біреуі  Түр-
кияда жүргізілді. Жиын бары-
сында 50-ге жуық футбол шы 
қаралымнан өткізілді. Олар дың 
арасынан 25-і іріктеліп, коман-
даның негізгі құрамына қосылды.  

– Жергілікті жанкүйерлер 
 командадан үлкен табыстар 
күтеді. Біз алдағы жылы қайтадан 
үздіктер қатарына қосылуға бар 
күшімізді саламыз. Осы мақсатта 
жұмыла жұмыс істеп жатқан 
жайымыз бар. Рас, бірінші ли-
гада да бізді тәжірибелі клубтар 
күтіп тұр. Әрбір кездесуіміз оңай 
тиеді деп айта алмаймыз. Десе 
де, үміт артып отырған жастары-
мыз жасыл алаң төрінде жақсы 
ойын өрнегін көрсетеді деген 
сенімдеміз. Осы мақсатта бап-
керлер құрамын жинақтауға на-
зар аудардық. Команда тізгінін 
жергілікті белгілі маман Сұлтан 
Әбілдаев ұстады. Былтыр ол 
премьер-лигада алғашқы ойын-
дарда «Қайсардың» бас бапкері 
болды. Қашанда сәттілік пен 
сәтсіздік қатар жүреді емес пе? 

Команданың  төмен  нәтижені  
місе  тұтуының түрлі  себебі  
болуы мүмкін. Сондықтан жыл 
соңында Сұлтанға тағы бір 
мүмкіндік беруге шешім қабыл-
дадық. Оған  біршама себеп 
бар. Біріншіден,  ол  жергілікті 
футболдың қыр-сырын жақсы 
біледі. Қандай талантты жас-
тар бар екенін көріп жүр. Айта 
кетерлігі, бұдан бұрын ол екі 
мәрте «Қайсарды» премьер-
лигаға алып шықты. Қысқасы, 
алдымызға қойылған негізгі 
мақсатты толықтай орындаймыз 
деген үміттеміз, – деді  «Қайсар» 
футбол клубының директоры 
Жағыппар Жұмахметов. 

«Қайсарға» биыл облыстық 
бюджеттен 605 млн теңге қарал-
ған. Ол команданың өзіне, екінші 
лигада сынға түсетін «Қайсар 
U-21» клубына және футбол 
орталығына жұмсалады. 

Директор журналистермен 
жүздесуінде бапкерлік штаб 
жаңарғанын атап өтті. Спорт 
директоры қызметіне бұ рын-
ғы белгілі футболшы Серік 

Сағындықов бекітілді. Ол елі-
міздің белгілі клубтарының 
жей десін киді, 2003, 2010-
2013 жыл дары қызылордалық 
коман даның намысын қорғады. 
Ал бас бап кердің көмекшісі 
қызметін танымал маман Марат 
 Еслямов атқарады. Тәжірибелі 
 бапкер былтыр Павлодар облы-
сы ның «Ақсу» командасын 
пре  мьер-лигаға алып шықты. 
Сондай-ақ, ойыншылардың 
де не дайындығына Қанат 
Әлиев  жа уап берсе, Артур Ким 
 қақ   пашылар әзірлігіне назар 
 ау  дарады. 

Оқу-жаттығу жиындары ба-
рысында бапкерлер құрамы 
шетелдік, қазақстандық және 
жергілікті футболшыларға ірік-
теу жүргізді. Нәтижесінде  алды-
мен қызылордалық Нұрымжан 
Салайдын, Нұрмат Сәрсенов, 
Елжас Сарбай,  Мағжан Ба-
уыржан, Абылайхан Төлегенов, 
Ислам Әбілқасов, Мақсат Бай-
жанов, Бекзат Құрманбекұлы, 
Аян Құлмағанбетов, Өркен Ма-
хан, Елжас Алтынбеков алғаш-

қылардың қатарында команда 
құрамына қосылды. 

Ал 1-16 наурыз аралығында 
Түркияда өткізілген оқу-жаттығу 
жиынында команда 4 жолдастық 
кездесу өткізді. Олардың қата-
рында  Украинаның «Алья нс», 
Данияның «Ишой», Шве цияның 
«Эстерсунд» және ресейлік 
«Шин ник» командалары бар. 

– Биыл негізінен жергілікті 
түлектерге үміт артамыз. Атап 
айтқанда, 23 ойыншының  11-і 
қызылордалық жастар болса, 
5-і қазақстандық өзге клубтар-
дан келді. Оған қоса коман-
дада 2 легионер, Еуразиялық 
экономикалық одаққа мүше ел-
дерден 3 футболшы бар. Клубқа 
еліміздің өзге командаларынан 
Руслан Сақалбаев («Каспий»), 
Никита Калмыков («Ақсу»), Де-
мият Сламбеков («Ақсу»), Амаль 
Сейітов («Қыран»), Нұрбол 
Әнуарбеков («Ақсу»), Елисей 
Горшунов («Тараз-Қаратау»), 
Дидар Жалмұқан («Ақтөбе»), 
Әділбек Жұмаханов («Атырау»), 
Константин Горизанов («Шах-
тер») келді. Ал Беларусьтен Ар-
тем Дылевский («Белшина»), 
Сергей Бондаренко («Смар-
гонь»), Кирилл Сидоренко ша-
қыру алды. Өзге мемлекеттер-
ден гвинеялық Мамаду Диалло 
(«Энергетик»-БГУ, Беларусь), 
бра зилиялық Жоау Педро де 
Оливейра («Ферровиарио») ко-
манда жейдесін киетін болады. 
Бүгінде команданың басым бөлігі 
Қызылордада алдағы маусымға 
дайындық жұмыстарын пысық-
тауда. Ал М.Диалло мен  
Ж.Педро құ жат тар рәсімдеуіне 
байланысты сәуір айында кел-
мек, – дейді Сұлтан Әбілдаев.

Айта кетерлігі, биыл екінші 
лигада «Қайсар U-21»  коман-
дасы бақ сынайды. Жастарды 
белгілі маман Марат Сәрсенов 
баптайды. Оған негізінен 17-
18 жастағы жергілікті түлектер 
 тартылды.

«Қайсар» жастарға 
сенім артады

Әділжан ҮМБЕТ,
«Сыр бойы»Sb

Өңірде өрік гүлдеді
Көктем мезгілі табиғаттың жасаныпжаңаратын шағы 

ғой. Қытымыр қыстан құтылып, адамдар жаймашуақ 
уақыттың әсерін сезіне бастайды. Об лыс тың оңтүстік 
бөлігінде орна ласқан Жаңақорған ауда нында да бүгінде күн 
қабағы жадырап тұр. Бұл жеміс ағаштарының гүлдеуіне, 
жасыл желектің кө геруіне әсерін тигізді. Әлеу меттік желі 
беттерінде Жаңа қорған кентінің тұрғыны Әлімжан Ержанов 
ауласындағы өрік ағашының гүлдеп жатқанын айтады. Бұл 
көрген адамды ерекше әсерге бөлейді.

Әділжан ҮМБЕТ,
«Сыр бойы»Sb


